ޔައުމިއްޔާ

މާލިއްޔަތު ކޮމިޓީގެ 36 ވަނަ ބައްދަލުވުން. (18.08.2010)

ރިޔާސަތުން ވާހަކަދެއްކެވުން:

އިއްޔެ އަޅުގަނޑުމެން ކުރި މަސައްކަތަކީ ކޮމިޝަނަރ ޖެނެރަލް އޮފް ޓެކްސޭޝަނަށް މުސާރަތައް ހަމަޖެއްސުމުގެ ކަންތައް އެ ބޯޑުގެ މެންބަރުންނަށް ބޯޑުގެ ހިމެނިވަޑައިގަންނަވާ 2 މެންބަރުންނަށް. އެއީ ޑިރެކްޓަރ ޖެނެރަލާއި  ޑެޕިއުޓީ ޑިރެކްޓަރ ޖެނެރަލަށް. ދެން މިއަދު ފުރަތަމަ މި އޮތީ އަޅުގަނޑުމެން ކޮމިޝަނަރ ޖެނެރަލް އޮފް ޓެކްސޭޝަން ކައިރިން ސާފުކުރަން ބޭނުންވި މަޢުލޫމާތު ސާފުކުރުމަށްޓަކައި އެ ބޭފުޅާ އަށް ދަންނަވާލުން. އޭގެ ފަހުގައި އަޅުގަނޑުމެން ކައުންސިލްތަކުގެ މުސާރައިގެ ކަންތައް ކުރިޔަށް ގެންދާ ގޮތަށް. އެހެންވީމާ، ޔަޒީދަށް ދަންނަވާލަންވީ ނޫންތޯ. (ވަގުތުކޮޅަކަށްފަހު) އާދެ، ޝުކުރިއްޔާ އަޅުގަނޑުމެން ދަންނަވާލި ދަންނަވާލުމަށްޓަކައި. އަޅުގަނޑުމެން ކުރަމުން މިދާ މަސައްކަތަކީ ކޮމިޝަނަރ ޖެނެރަލް އޮފް ޓެކްސޭޝަން މި ކޮމިޓީ އަށް ފޮނުއްވި މަޖިލީހަށް ފޮނުއްވި ސިޓީގައި އެބަ އޮތް ބޯޑު މެންބަރުންގެ މުސާރަ ކަނޑައެޅުމުގެ މައްސަލަ ހުށަހަޅުއްވާފައި. ދެން އަޅުގަނޑުމެން އިއްޔެ އެ މަސައްކަތް ފަށައިގެން ކުރިޔަށް ގެންދިޔަ ގެންދިއުމުގައި ކޮމިޓީގެ މެންބަރުން ބޭނުންފުޅުވި ބައެއް ކަންތައް ސާފުކޮށްލަން. އޭގެތެރޭގައި، ދެން ޤާނޫނުގައި ވަރަށް ރަނގަޅަށް އެބަ އޮތް ކަނޑައެޅިފައި މަސްއޫލިއްޔަތުތައް. ދެން އަޅުގަނޑުމެންނަށް ދޭހަވޭ ޤާނޫނުގެ 4 ވަނަ މާއްދާ އިން ބޯޑުގެ މަސްއޫލިއްޔަތުތަކާއި ބޯޑު އެކަހަލަ ކަންތައްތައް. އެހެންނަމަވެސް ކޮމިޓީގެ ބައެއް މެންބަރުން ބޭނުންފުޅުވީ އެ ބޭފުޅުންނަކީ ޕާޓް ޓައިމް ބޭފުޅުންނަށްވެފައި އެ ބޭފުޅުންނާ އެއްވެސް ކަހަލަ މަސްއޫލިއްޔަތެއް ބޯޑުން ހަވާލުކުރީމަ ކުރައްވާ ގޮތަށްތޯ އޮންނަނީ ނޫނީ އެ ބޭފުޅުންނަށް މުސާރަ ކަނޑައެޅުމުގައި ކޮމިޝަނަރ ޖެނެރަލްގެ ވެސް އޮޕީނިއަނެއް ސާފުކޮށްލަން. އެހެންވެގެން އެ ކަމާ ގުޅޭ ގޮތުން. އެހެންވީމާ، އެއީ އަޅުގަނޑުމެން ދަންނަވާލަން އޮތް މައިގަނޑު ސުވާލަކީ ވެސް. އެ ކަމުގައި ޚިޔާލުފުޅަކީ ކޮބައިތޯ. ދެން އަޅުގަނޑުމެން މިތަނުން މުސާރަ ކަނޑައަޅައިފީމު އެހެން ބޯޑުތަކަށް ވެސް. އޭގެތެރޭގައި ހަމަ ވަރަށް ބޮޑު ރޭންޖެއް އެބަ އުޅޭ މިސާލަކަށް މީޑިޔާ ކައުންސިލް، މޯލްޑިވްސް ބްރޯޑުކާސްޓިން ކޯޕަރޭޝަން ކަހަލަ ތަންތަނުގެ ބޯޑަށް ވެސް އަޅުގަނޑުމެން ކަނޑައެޅީމު. ދެން މިހާރު ޓެކްސް އޮތޯރިޓީގެ ކަންތައް މި ވާ ގޮތަކީ މި ތިއްބަވަނީ 7 ބޭފުޅުން. އޭގެތެރެއިން 2 ބޭފުޅުންނަކީ 2 އެގްޒެކްޓިވުން. އެއީ ކޮމިޝަނަރ ޖެނެރަލާއި ޑެޕިއުޓީ ކޮމިޝަނަރ ޖެނެރަލް. ދެން މި ތިއްބަވަނީ 5 ބޭފުޅުން. އަޅުގަނޑުމެން މުސާރަ ކަނޑައަޅަންޖެހޭ. އެހެންވީމާ، މި މުސާރަތައް ކަނޑައެޅުމުގައި އަޅުގަނޑުމެން ބޭނުމެއް ނުވޭ، އަޅުގަނޑުމެން ބޭނުންވާ ގޮތަކީ މި ކޮމިޓީން ނިންމާފައި މަޖިލިސް ކޮމިޓީން ނިންމާ ނިންމުމަކަށް ވުން. އެއްގޮތަކަށްވެސް ތި ބޭފުޅާ ދެއްވާ މަޢުލޫމާތެއްގެ މައްޗަށް ބިނާކޮށް، ތި ބޭފުޅާގެ އިންޕުޓެއް، ތިބޭފުޅާ ހަމަޖެއްސެވި މުސާރައެއްގެ ގޮތުގައި އެ މުސާރަ ވެގެން ދާ ކަހަލަ ގޮތަކަށް ނޫން އަޅުގަނޑުމެން ބައްޓަންކުރަން ބޭނުންވަނީ. ހަމައެކަނި އޮޕީނިއަނެއް އެ ކަމަށް ބޭނުންވަނީ، އެ ބޭފުޅުންގެ ދައުރާ ބެހޭ ގޮތުން. އެހެންވީމާ، ކޮމިޓީގެ މެންބަރުން ކުރައްވަން ބޭނުންފުޅު ސުވާލުތައް ކޮމިޝަނަރ ޖެނެރަލާ ކުރުމުގެ ފުރުޞަތު އަޅުގަނޑު ހުޅުވާލަން. 
ކުޅުދުއްފުށީ އުތުރު ދާއިރާގެ މެންބަރު ޢަބްދުލްޣަފޫރު މޫސާ ވާހަކަދެއްކެވުން: 

އަޅުގަނޑު ސާފުކޮށްލަން ބޭނުންވަނީ މި ހިސާބަށް އައި އިރު ތި ބޭފުޅުން ވަކި ގޮތްތަކެއް ވަކި މުސާރަތަކެއް އެކްސްޕެކްޓޭޝަންތަކެއް ހުންނާނެ. އެހެންވީމާ، މި ކޮމިޝަނަރ ޖެނެރަލާއި ޑެޕިއުޓީ އާއި އަދި އޭގެއިތުރަށް އިތުރު މެންބަރުންނަށް ތި ބޭފުޅުންގެ ނަޒަރުގައި ލިބެންޖެހޭނެ، ނޫނިއްޔާ ކޮންފޮޓަބަލް ވާނެ އަދަދުތަކަކީ ކޮބައިތޯއޭ. 

ކޮމިޝަނަރ ޖެނެރަލް އޮފް ޓެކްސޭޝަން ޔަޒީދު މުޙައްމަދު ވާހަކަދެއްކެވުން:
އާދެ، އަޅުގަނޑުމެން ފުރަތަމަ މި ވަޒީފާ އަށް ހޮވުމުގައި އިންޓަރވިއުގައި ވެސް އަޅުގަނޑުމެންނާ ތި ސުވާލުކުރެވުނު. އެއަށް ޖަވާބު ވެސް ދެވިފައި، އަދި އިޤުތިޞާދީ ކޮމިޓީން އަޅުގަނޑުމެންނާ ކޮންމެވެސް ވަރެއްގެ އިންޑިކޭޝަނެއް ދެއްވާފައި އޮތީ. އެއީ މި ބޯޑަކީ ޙަޤީޤަތުގައި އެހެން ބޯޑުތަކަށް ވުރެ މަސްއޫލިއްޔަތު ބޮޑު ބޯޑެއް. ތެދުފުޅެއް. ޤާނޫނުގައި އޮންނަނީ  ނޮންއެގްޒެކްޓިވް ބޯޑެއްގެ ގޮތުގައި. މަހަކު އެއް ފަހަރު އެންމެ މަދުވެގެން ބައްދަލުވުމެއް ބާއްވަންޖެހޭ ކަހަލަ ގޮތަކަށް ބޯޑު މި އޮންނަނީ. އެހެންނަމަވެސް މިފަދަ މުއައްސަސާ އެއް އުފެދިގެން އަންނައިރު އަޅުގަނޑުމެން އެ ބޭފުޅުން ޤަބޫލުކުރައްވަންޖެހޭނެ ބޯޑެއްގެ ދައުރު ފުޅާވެގެންދާނެ ކަމާއި ބޮޑުވާނެކަން. އެ ގޮތުން އަޅުގަނޑުމެން އިނީޝިއަލީ މިހާރު މި އިންނަނީ ކޮންމެ ހަފްތާ އަކު 2 އަވަރޒް. އެއީ ވޯރކިން އަވާރޒް އިން ބޭރުގައި އަޅުގަނޑުމެން. އެ ބޯޑުގެ ބޭފުޅުންނަކީ ޕާޓް ޓައިމް ބޭފުޅުންނަށް ވާތީ އޮފީސް ގަޑީގައި ބައްދަލުވެވޭ ކަހަލަ ގޮތެއް ނުވާތީ އަޅުގަނޑުމެން ހަވީރު ގަޑިއެއްގައި ރޯދަ މަހު ރޭގަނޑުގެ ގަޑީގައި 2 އަވަރޒް އެލޮކޭޓުކޮށްފައި މިއިންނަނީ. ދެން ބޯޑު މީޓިންތަކުގައި އަޅުގަނޑުމެން ބޮޑަށް މި ފޯކަސްކުރަނީ އެޑްވައިޒަރީ ރޯލެއް އެ ކުޅުއްވަނީ. އެކަމަކު ބޮޑަށް މި ފޯކަސްކުރަނީ ޙަޤީޤަތުގައި ހެދިގެން ދާ ގަވާއިދުތަކުގައި ވެސް އެ މީހުންގެ އިންޕުޓު ލިބިގެން އެ މީހުންގެ އެއްޗެއްގެ ގޮތުގައި ތައްޔާރުކުރެވިގެން ދާ ކަހަލަ ގޮތަކަށް ބޮޑަށް ފޯކަސްކުރެވިގެން މި ދަނީ. ދެން އޭގެއިތުރުން އެ ބޯޑުގައި ތިއްބެވި ބައެއް ބޭފުޅުންގެ އެކްސްޕަޓީޒް އަޅުގަނޑުމެން ބޭނުންކުރަން. އެހެންނަމަވެސް ޤާނޫނުގައި ވަރަށް ޚާއްޞަ ކަނޑައެޅިގެން އޮޕަރޭޝަނަލް ކަންތައްތަކަށް އެ ބޭފުޅުން އެހާ ބޮޑަށް ގުޅިވަޑައިގެން ބެހިވަޑައިގަތުމުގެ ރޫޙެއްގައި ނޫން ކަށްނޭނގެ ޤާނޫނު އޮތީ. އެހެންވީމާ، އޮޕަރޭޝަން ބައެއްގައި އެ ބޭފުޅުން އިންވޯލްވެއް ނުވާނެ. އެކަމަކު ކޮންމެ ކަމެއް އަޅުގަނޑުމެން މިހާރު ބޯޑުގެ ގަވާއިދު އެކުލަވާލެވިފައި އެ އޮތީ. އޭގައި އަޅުގަނޑުމެން ބަޔާންކުރަނީ ޤާނޫނުގައި ކޮމިޝަނަރ މަޝްވަރާހޯދަން ބުނެފައި ހުރި ކޮންމެ ކަމެއް އެއީ ބޯޑަށް މަޝްވަރާހުށަހެޅޭނެ ކަންތައްތަކޭ. ދެން އޭގެއިތުރުން އަޅުގަނޑުމެންގެ ތެރޭގައި އަންޑަސްޓޭންޑިން އެއް މި އަންނަނީ މުހިއްމު ކަންތައްތައް ކުރުމުގައި ކޮމިޝަނަރ ހަމަ މުހިއްމު ކަންތައްތަކުގެ ލިސްޓެއް ވެސް އަޅުގަނޑުމެން އެކުލަވާލެވިފައި އެ އޮތީ. އެ ކަންތައްތައް ކުރުމުގައި ކޮމިޝަނަރ ބޯޑުގެ ލަފާ ހޯދަން ވާނެ އެވެ. ދެން މިހާރު އަޅުގަނޑުމެން ބޯޑަށް ވުރެ ބޮޑަށް އެތެރޭގެ ޓްރާންސްފަރކުރުމުގެ މަސައްކަތްކުރެވިގެން މި ދަނީ. ޓްރާންސެޝަން ޕްރޮސެސްގެ ތެރޭގައި މި ހިނގަމުން ދަނީ. ސިވިލް ސަރވިސް އިން ބަދަލުކުރުމާއި އެ ތަނަށް ބޭނުންވާ ގަވާއިދު ހެދުމާއި މުވައްޒިފުންގެ ގަވާއިދު ހެދުމާ، މި ހުރިހާ ކަމެއް ކުރެވިގެން މި ދަނީ. ސަރުކާރުން ވަރަށް ބޮޑު އެއްބާރުލުން އެބަ ލިބޭ. ސަރުކާރުކާރުން ޑީ.އާރުގެ، އިންލެންޑު ރެވެނިއުގެ ސްޓާރފުން ބޭނުންކުރުން ފުރުޞަތު އަޅުގަނޑުމެންނަށް އެބަ ދޭ. އެހެންވީމާ، އެ މީހުން ބޭނުންކޮށްގެން އަޅުގަނޑުމެންގެ ތެރޭގައި ކުރިން ވެސް އޭ.ޑީ.ބީގެ ޕްރޮޖެކްޓެއްހެ އެހީގެ ދަށުން ކޮންމެވެސް ވަރެއްގެ ޕްރޮސެސް އެއް ހިނގާފައި އޮތީމަ، އެ އެއްޗެހި ބޭނުންކޮށްގެން ގަވާއިދުތަކާ އެއްޗެހި ހެދުމުގެ މަސައްކަތް މި ދަނީ. ދެން ބޯޑުގެ މަސައްކަތް އަދި އިންވޯލް ވެގެން ކުރާ ލެވެލަކަށް އަދި އެއް ނުދޭ. އެކަމަކު މުސްތަޤުބަލުގައި އަޅުގަނޑުމެން ޤާނޫނު، ޓެކްސް އެޑްމިނިސްޓްރޭޝަން ޤާނޫނުގެ ދަށުން ހަދަންޖެހޭ ގަވާއިދުތައް ހެދުމުގައި އެ ބޭފުޅުންގެ އިންޕުޓު އަޅުގަނޑުމެން ވަރަށް ބޮޑަށް ބޭނުންވެގެން ދާނެ. 
ކުޅުދުއްފުށީ އުތުރު ދާއިރާގެ މެންބަރު ޢަބްދުލްޣަފޫރު މޫސާ ވާހަކަދެއްކެވުން: 

އަޅުގަނޑަށް ވިދާޅުވެދެއްވަފާނަންތޯ ތި ބޭފުޅުންގެ ދެން ވަރަށް ބޮޑު ރިފަރެންސެއް އެހެން ތަންތަނުން ވެސް ހައްދަވާފައި ހުންނާނީ. މި ބޭފުޅުންނަށް މުސާރަ ކަނޑައަޅަން ތި ފަރާތުގެ ޚިޔާލާއި ފިކުރުގައި ހުރި ވަރު ދެއްތޯ. އޭގައި ދެން އަޅުގަނޑުމެން ވެސް ނިންމާނެ އަދަދެއް ނޫން އަދި އެއީ ކީ. ނަމަވެސް މީތި އަޅުގަނޑުމެންނަށް އެބަޖެހޭ ދެއްތޯ ވަރަށް ރަނގަޅަށް ސާފުވާން. މިކަން ކުރާ އިރުގައި. އަޅުގަނޑުމެން މިކޮޅުން ނިންމާލާފައި ފޮނުވާލާ އެއްޗަކާއި ތި ފަރާތާއި އެ ކުރަންޖެހޭ މަސައްކަތާ ވެސް މީތި ނުގުޅުނީމަ ކަމަކުނުދާނެ. އެހެންވީމާ، ތި ކޮޅުން ކޮމިޝަނަރ ޖެނެރަލާއި ޑެޕިއުޓީ އާއި އަދި އެހެން ބޭފުޅުންނަށް ކޮމްފަޓަބަލް ވާނެ ކަމަށް ފެންނަ ވަރެއް އަޅުގަނޑުމެންނަށް ދެއްވަފާނަންތޯ. 

ކޮމިޝަނަރ ޖެނެރަލް އޮފް ޓެކްސޭޝަން ޔަޒީދު މުޙައްމަދު ވާހަކަދެއްކެވުން:
ބޯޑުގެ ސެލެރީއަކަށް އަޅުގަނޑުމެން ޤަބޫލުކުރެވޭ ގޮތުގައި އެހެން ބޯޑުތަކަށް އޮންނަ ސެލެރީ އަށް ވުރެ ބޮޑު ސެލެރީ އަކަށް ވާންޖެހޭނީ ބޯޑުގެ ރެމިއުނަރޭޝަން. ދެން ކަމިޝަނަރ ޖެނެރަލާއި ޑެޕިއުޓީ ކަމިޝަނަރ ޖެނެރަލް އަޅުގަނޑުމެންނަށް، (ވަގުތުކޮޅަކަށްފަހު) އަޅުގަނޑު ދެން ވަކި އެއްޗެއް، އެ ބޯޑު މެންބަރުންގެ ފަރާތުން ދެއްތޯ އެ ލެވެލް އަންނާނީ. އަޅުގަނޑަކީ ބޯޑުގައި ތަމްސީލުކުރާ އެގްޒެކްޓިވެއް. އަޅުގަނޑަކީ 8 ގަޑިއިރު އޯގަނައިޒޭޝަން މަސައްކަތްކޮށްފައި އަދި ލިބޭ ހުސްވަގުތުގައި ވެސް ބޯޑުގެ ޖަލްސާތަކަށް ކޮންމެ ހަފްތާ އަކު 2 ގަޑިއިރު ދޭންޖެހޭ މީހެއް. އެހެންވީމާ، އަޅުގަނޑަށް ބޮޑަށް ވާހަކަދެކެވެނީ އަޅުގަނޑުގެ އެކްސްޕެކްޓޭޝަނަށް. އިޤުތިޞާދީ ކޮމިޓީ އަށް އަޅުގަނޑު ހުށަހެޅި ހުށަހެޅުމުގެ މައްޗަށް އެ ކޮމިޓީން އަޅުގަނޑަށް ދެއްވި އިންޑިކޭޝަނަށް އަޅުގަނޑު އައީ. އަޅުގަނޑުމެނެް މި ބަލަނީ ސަރުކާރު ނޫނީ މަޖިލީހުން މި އޮތޯރިޓީ ޕޮޒިޝަންކުރާނީ ކިހާ ލެވެލެއްގައިތޯ. ތި ބޭފުޅުން މިއަދު ނިންމާ ނިންމުމުގެ މައްޗަށް އޮތޯރިޓީ ޕޮޒިޝަން ވެގެން ދާނީ އޮނިގަނޑުގައި. ޤައުމުގެ އޮނިގަނޑުގެ ތެރޭގައި. އެއީ އަޅުގަނޑުމެންނަށް މި ޓްރައިބިއުނަލެއް ވަރުގެ ކުޑަކުޑަ އެއްޗަކަށް ހަދާލާފައި ބޭންދިދާނެ. އެހެންވެއްޖިއްޔާ އަޅުގަނޑުމެން ކުރަންޖެހޭ މަސައްކަތާ އަޅާބަލާއިރު، އަޅުގަނޑުމެންނަށް ނަގަންޖެހޭ ޒިންމާއާ އަޅާބަލާއިރު އަޅުގަނޑުމެންގެ ސޭ، ވަރަށް ބޮޑުތައް އަންޑަމައިން ކުރެވިގެން ދާނެ ކަމަށް ޤަބޫލުކުރެވޭ. އެނގިލައްވާނެ އަޅުގަނޑު ކޮންމެހެން ތި ބޭފުޅުންނަށް ދަންނަވާކަށް ނުޖެހޭނެ ޤައުމެއްގެ ޓެކްސް އޮތޯރިޓީ އަކީ އެ ޤައުމުގެ ކިހާ ވަރުގަދަ ތަނެއްކަން. ގިނަ ޤައުމުތަކުގައި އެއީ ފިނޭންސް މިނިސްޓްރީގެ ބައެއްގެ ގޮތުގައި އިންނަ ތަނެއްގެ ގޮތުގައި ވިޔަސް، ރާއްޖޭގައި މި އޮންނަނީ މުޅިން އިންޑިޕެންޑެންޓުކޮށް އިންނަ ގޮތަށް. ވަރަށް ބޮޑެތި މަސްއޫލިއްޔަތުތަކަކާއި ވަރަށް ބޮޑެތި ޒިންމާތަކެއް ހަވާލުކޮށްފައި، އަދި އަޅުގަނޑުމެންނަށް ހަމަ އެއްވެސް ކަހަލަ އާމުދަނީ ހޯދޭނެ އެއްވެސް ކަހަަލަ  މަސައްކަތެއް ކުރެވޭނެ ޖާގަ އެއް ނެތް. އޭގެއިތުރުން މީހުންނާ މި އޮންނަ މުއާމަލާތް، މޫނުކެނޑި އެ ކަންތައް ވެސް ކެނޑިގެން ދާ ހިސާބަށް ދާނެ އަޅުގަނޑުމެން އިންޑިޕެންޑެންޓުކޮށް މިކަން ކުރަން ބޭނުމިއްޔާ. އެހެން ކަމަށް ވަންޏާ އަޅުގަނޑު ކުރިން ވެސް ދަންނަވާފައި އޮންނާނެ މި އޮތޯރިޓީ ޕޮޒިޝަން ކުރަން ވާނީ ކަމިޝަނަރ ޖެނެރަލް ލެވެލަކު ނޫނޭ. މި އޮތޯރިޓީ ޕޮޒިޝަން ކުރަން ވާނީ އެފަދަ އެހެން ތަންތަން މިސާލަކަށް އޮޑިޓަރ ޖެނެރަލް، ޕްރޮސެކިއުޓަރ ޖެނެރަލް، މިއޭ މި އޮތޯރިޓީ ޕޮޒިޝަން ކުރަންޖެހޭ ލެވެލަކީ. އެނގިލައްވާނެ އޮޑިޓަރ ޖެނެރަލް ކުރާ ކަންތައްތަކުގެ ޒިންމާ އާއި އަޅުގަނޑުމެން ކުރާ ކަންތައްތަކާ. އޮޑިޓަރ ޖެނެރަލް ސަރުކާރުން ކުރާ ކަންތައްތައް އޮޑިޓުކުރައްވަނީ ދެއްތޯ. އެ ކަމާ ބެހޭ ގޮތުން އޮޑިޓަރ ޖެނެރަލް، އެހެންނަމަވެސް އޮޑިޓަރ ޖެނެރަލަށް ވެސް ފިއްތުންތަކެއް އެބަ އާދޭ، ތްރެޓުތަކެއް އެބަ އާދޭ. އަދި އެހެން ކަހަލަ އިޝޫޒްތައް ވެސް އެބަ އުޅޭ. އަޅުގަނޑުމެން އަދި އެއަށް ވުރެ އެއް ސްޓެޕް ކުރީގައި މި އުޅެނީ. ޤައުމަށް ލިބެންޖެހޭ ހުރިހާ ރެވެނިއު އެއް އަޅުގަނޑުމެން ޑީލްކުރަން މި ޖެހެނީ ޕްރައިވެޓް ސެކްޓަރާ. ރާއްޖޭގައި ތިބި އެންމެ ބޮޑެތި ވިޔަފާރިވެރިންނާ އަޅުގަނޑުމެން ޑީލްކުރަން މި ޖެހެނީ. އެ މީހުން އަތުން ލާރި ހޯދުމާއި  މި ކަންތައް ކުރަން މި ޖެހެނީ. އޮޑިޓަރ ޖެނެރަލް ކުރައްވާ ކަމަކުން ހަމަ ގައިމުވެސް އެ މަގުސަދު ރަނގަޅު. ކޮރަޕްޝަން ނައްތާލުމާ، އެ ކަންތައްތަކަށް މަގުފަހިވެގެން ދާނެ. އެކަމަކު ސަރުކާރު ހިންގުމުގައި އެ ލިބެންޖެހޭ އާމުދަނީ އިތުރު އެހާ  ވަރަކަށް ނުވާނެ. އެކަމަކު އަޅުގަނޑުމެންގެ މަސައްކަތުން ސަރުކާރުން ބޭނުންވާ އެ ބޭފުޅުން އެ ތައްޔާރުކުރައްވާ އެކްސްޕެންޑިޗަރ ބަޖެޓަށް ރެވެނިއު ފޯރުކޮށްދޭ ބަޔަކީ ހަމަގައިމުވެސް މި އޮތޯރިޓީ. އެހެންވީމާ، އަޅުގަނޑުމެންގެ ޒިންމާ ފުދޭ ވަރަކަށް ބޮޑޭ އަޅުގަނޑު ޤަބޫލުކުރަނީ. ޤާނޫނުގައި އެ ޒިންމާ ދީފައި އެބަ އޮތޭ. ހަމަ އެއާއެކީގައި ތި ބޭފުޅުން އަޅުގަނޑުމެންގެ މުސާރަ ކަނޑައެޅުމާއި އަޅުގަނޑުމެން ލެވެލް ކުރާ ހިސާބެއް އެނގިގެން ދާނީ މުސާރައިންނޭ. އެ އަޅުގަނޑުމެން މިހާރު މި ބަލަނީ އޮޑިޓަރ ޖެނެރަލް ނޫނިއްޔާ ޕްރޮސެކިއުޓަރ ޖެނެރަލް މި ލެވެލް ގައޭ އިންނަންޖެހޭނީ. މުސާރަ އާއި އިނާޔަތްތައް ވެސް  ހަމަ އެލެވެލްގައޭ އަޅުގަނޑުމެންނަށް ލިބެންޖެހޭނީ. އަނެންހެން ކޮމިޝަންތައް، ޓްރައިބިއުނަލް ކަހަލަ ކޮމިޝަންތައް މި ލެވެލަކު ނޫނޭ އަޅުގަނޑުމެން ޕޮޒިޝަން ކުރަންޖެހޭނީ.
ރިޔާސަތުން ވާހަކަދެއްކެވުން:
އާދެ، ދެންމެ ދަންނަވާލި އެއްޗެއް ހަމަ އެއްޗެއް ސާފުކޮށްލަން. ދެންމެ ވިދާޅުވި އިންލެންޑު ރެވެނިއު އޮތޯރިޓީގެ ސްޓާފުންގެ އެއްބާރުލުން ލިބެއޭ. އަޅުގަނޑުމެންނަށް ވެސް އެނގިފައި އޮތީ ޑިޕާޓްމެންޓު އޮފް އިންލެންޑު ރެވެނިއު އުވިފައި، އަލަށް އުފެދުނު ތި އިންސްޓިޓިއުޝަނާ ތަން ހަވާލުވެގެން ދާނެ ކަމަށް. އަދި އެކަން އެ ގޮތަށް ނުހިގަނީތޯއޭ، އަޅުގަނޑުގެ ސުވާލަކީ؟ 
ކޮމިޝަނަރ ޖެނެރަލް އޮފް ޓެކްސޭޝަން ޔަޒީދު މުޙައްމަދު ވާހަކަދެއްކެވުން:
އަޅުގަނޑު ހަމަ ތަންކޮޅެއް ކުރިއަށް ޖެހިލާފައި، އަޅުގަނޑުމެން ތަނާ ހަވާލުވީކީ އެއް ނޫން. ދެން އަޅުގަނޑުމެންނަށް ރައީސް އޮފީހުން އިންޑިކޭޝަން ދެއްވީ މިހާރު އަޅުގަނޑުމެން އަދި ރަސްމީކޮށް ލިޔުމާ ހަވާލުވުމުގެ ކުރިން އިންޑިކޭޝަން ދެއްވީ މިހާރު އިންލެންޑު ރެވެނިއު އޮތޯރިޓީގައި ހުންނަވާނީ ޢާމިރޭ. ދެން ޢާމިރާ ކޯޑިނޭޓުކުރައްވައިގެން އެ ތަނުގެ މަސައްކަތްތައް ބައްލަވާ ކުރިޔަށް ގެންދާށޭ. އެއީ އޭގެ އެއް ހަފްތާ ކުރިން. ދެން އޭގެ ހަފްތާ އެއް ފަހުން އަޅުގަނޑުމެންނަށް ރަސްމީކޮށް ލިޔުން ހަވާލުކުރުމަށްފަހު ރައީސް ވެސް ވިދާޅުވި އިންލެންޑު ރެވެނިއު އޮތޯރިޓީގެ މަސައްކަތްތައް ތި ބޭފުޅުންނަށް ޓްރާންސްފަރކުރުމުގެ މަސައްކަތްތައް ކުރިޔަށް ގެންދަވާނަމޭ. އަޅުގަނޑުމެން އަމިއްލަ އަށް ގޮއްސަ ތަނަށް ވަދެ، ވަރަށް ރަނގަޅު އަޅުގަނޑުމެންނަށް އެ ތާނގައި އޭރު އުޅުއްވި ޑެޕިއުޓީ މިނިސްޓަރ ހަމަ، ވަރަށް ވޭކަންޓުކުރައްވާ އަޅުގަނޑުމެންނަށް ރޫމާ އެއްޗެހި ހަދާ، ހުރިހާ ކަމެއް ވަރަށް ރަނގަޅަށް ކުރަމުން ދިޔަ.  ދެން ހަމަ އެއާއެކީގައި އަޅުގަނޑުމެން ފިނޭންސް މިނިސްޓަރާ ބައްދަލުކުރިން. ބައްދަލުކޮށްފައި ޓްރާންސިޝަން ޕްލޭނުގައި މި ކަންތައްތައް ގެންދަން މުވައްޒިފުން ބަދަލުކުރުމާ މި ކަންތައްތައް ގެންދާނެ ގޮތަކާ މެދު މަޝްވަރާކުރިން. މިނިސްޓަރ ޚިޔާލު އޭރު ހުރީ ހަމަގައިމުވެސް ހަމަ ހުރިހާ ސްޓާފުން އަޅުގަނޑުމެންނަށް ދެއްވާ ކަހަލަ ގޮތަކަށް. ޑީ.އާރު އުވިގެންދާނީ. ޑީ.އޭ.އާރުގެ ފަންކުޝަން މިސާލަކަށް ޕޮލިސީ މޭކުކުރުން. ޕޮލިސީ މޭކުކުރުމަށް ބޭނުންވާ ޓެކްސް ޕޮލިސީ ދެއްތޯ. އެ ޕޮލިސީއާ ބެހޭ ކަންތައްތައް ފިނޭންސް މިނިސްޓްރީގެ މެންޑޭޓުގެ ތެރެއަށް ވަދެގެންދާނީ ސެކްޝަނެއްގެ ގޮތުގައި. އެކަހަލަ ޚިޔާލުފުޅެއް ގެންގުޅުއްވި. ދެން އެހެން ވިދާޅުވި. ދެން ނަންބޯޑު ބަދަލުކުރުމާއި ދެން ވެސް އަޅުގަނޑުމެން ބޭނުންވާ ފަންޑުސް ހޯދުމާއި ޓްރައިބިއުނަލް ހައުސްކުރާނެ ތަނެއް ހޯދުމާއި މި ހުރިހާ އިންސްޓްރަކްޝަނެއްގެ ވާހަކަދެކެވުނު. ވިދާޅުވި އެއްބާރުލުން ދެއްވާނަމޭ. ކަންތައްތައް ކުރިޔަށް ގެންދަވާނަމޭ. އަދި އަޅުގަނޑުމެން ޓެންޓޭޓިވް ސެލެރީ ސްކޭލެއް އަޅުގަނޑުމެންނަކަށް ނޫން ސްޓާފުންގެ ގެންދެވި. އެއަށް ވެސް އެއްބާރުލުން ދެއްވި. ވިދާޅުވި އެ ގޮތަށް އެކަން ވެސް ކޮށްދެއްވާނަމޭ. ދެން އަޅުގަނޑުމެން ސިވިލް ސަރވިސްއާ ބަދަލުކުރިން، މުވައްޒިފުން ބަދަލުކުރުމުގެ ކަންތަކާ. ސިވިލް ސަރވިސް، އެ ބޭފުޅުން ވިދާޅުވަނީ އަދި އެކަން އެހާ ފަސޭހަ އިން ކުރެވޭކަށް ނެތޭ، ރަސްމީކޮށް ރައީސްގެ ޑިކްރީއަކުން އުފައްދާފައި އޮތް އޮފީހެއް ޑީ.އާރަކީ. އެ ތަން އުވާލައްވާ އެ ތާގެ ކުރަމުން ދާ މަސައްކަތްތައް އެމް.އައި.އާރު.އޭއާ ހަވާލުކުރުމުންނޭ އެ ތާގެ ސްޓާފުން  ބަދަލުކުރުމުގެ މަސައްކަތް ގެންދެވޭނީ. އެހެންނަމަވެސް އެކަން ކުރެވޭނެ ގޮތްތަކާއި މި ހުރިހާ ޑީޓެއިލްސްތަކެއް އަޅުގަނޑުމެން ސިވިލް ސަރވިސްއާ އެކީގައި މަޝްވަރާކުރެވިގެން ހޯދުނު. ދެން އެއާ ގުޅިގެން އަޅުގަނޑުމެން ރައީސް އޮފީހަށް ކޮމިއުނިކޭޓުކުރިން. ރައީސް އޮފީހުން އަޅުގަނޑުމެންނަށް އޮފީހެއްގެ ގޮތުގައި ނަންބަރެއް ދެއްވައި، ގަވަރމަންޓު މެއިލް ސިސްޓަމުގެ ތެރެއަށް ލެޓަރ ސިސްޓަމުގެ ތެރެއަށް އިންކޯޕަރޭޓުކުރެވޭނެ ގޮތް ހައްދަވައިދެއްވަން މަސައްކަތްކުރެއްވި. އެކަމަކު އަދި ޕްރެލަލްކޮށް މި ގެންދެވެނީ. އެއީ އެތަން އުވާލެވުނީމަ އަޅުގަނޑުމެންނަށް މެއިލް ސިސްޓަމުގެ ތެރެއަށް ވަދެވެން މި އަންނަނީ. އެހެންވީމާ، މެނުއަލީ އަޅުގަނޑުމެން މަޖިލީހަށް ވެސް މި ފޮނުވަނީ މެނުއަލް ސިޓީތަކެއް. ލެޓަރ މެނުއަލީ ނަގާފައި ހަމަ އެ ގޮތަށް އަޅުގަނޑުމެން ފޮނުވަމުން މި ގެންދަނީ. ދެން އަދިވެސް ދެން މިހާރު އަދި އަޅުގަނޑަކަށް ނުދެންނެވޭނެ އެއްކޮށް ބަދަލުވެއްޖެއޭ. ދެން އަޅުގަނޑު ޚަބަރެއް ނުވާތީ މިއަދުވެސް ފިނޭންސް މިނިސްޓަރަށް ސިޓީއަކުން ދެންނެވިން. ދެން ފިނޭންސް މިނިސްޓަރގެ ފަރާތުން ޑެޕިއުޓީ މިނިސްޓަރ ޢާމިރު، އަޅުގަނޑާ ބައްދަލުކުރައްވާފައި ވިދާޅުވި، ފިނޭންސް މިނިސްޓަރ ބޭނުންފުޅުވެއޭ އެޝުއަރެންސް މިހާރު ޑީ.އައި.އާރު.އޭ އިން ކުރައްވަމުން ގެންދަވާ ހުރިހާ މަސައްކަތެއް. އެއީ އެމް.އައި.އާރު.އޭގެ ގަވާއިދުގެ ތެރޭގައި، ޤާނޫނުގެ ތެރޭގައި ހިމެނުނަސް، ނުހިމެނުނަސް ކުރާ ހުރިހާ ކަންތައްތަކެއް އަޅުގަނޑުމެން ވަކި ގޮތެއް ހަމަޖެހެންދެން އޯވަރޓޭކުކުރައްވާނެ ކަމުގެ ގެރެންޓީ އެއް. ބޭނުންފުޅުވެއޭ. ދެން ރަނގަޅު  ވާހަކަ އެއް. އަޅުގަނޑުމެން ވަކި މަސައްކަތްތަކެއް ނުނަގައިފިއްޔާ ޑީ.އައި.އާރު.އޭ އުވިގެން ދިޔައީ. ޑީ.އައި.އާރު.އޭ އިން ކުރަމުން ދިޔަ ކަންތައްތަކެއް ބަލައިގަންނާނެ މީހަކު ނެތިފައި، ކުރާނެ މީހަކު ނެތިފައި، ރަށްމެދަށް ދޫވެގެން ދާނީ. އެހެންވީމާ، އެ އިޝޫ އަޅުގަނޑު ބޯޑަށް ހުށަހަޅައި، ބޯޑުން މިހާރު ނިންމާފައި ވަނީ ހަމަ އެމް.އައި.އާރު.އޭ އިން، ޑީ.އައި.އާރު.އޭ އިން ކުރަމުން ދިޔަ ހުރިހާ މަސައްކަތްތަކެއް އޯވަރޓޭކު ކުރާ ގޮތަށް. އެއީ ޤާނޫނުން އަޅުގަނޑުމެން ކުރަންޖެހުނު ކަންތައްތަކާއި، އަދި އޭގެއިތުރުން އަޅުގަނޑު ޤާނޫނުން ލާޒިމުނުކުރާ ކަމެއް ވިޔަސް، އެ ހުރިހާ ކަމެއް ވަކި ގޮތަކަށް ހަމަޖެހެންދެން. އެ ބޭފުޅުންނަށް އެ ބޭފުޅުންގެ އޮނިގަނޑު ތެރެއަށް އެ ބައިތައް ލައިގެން ވަކި ގޮތެއް ހަމަޖެހެންދެން. އެއީ ވެސް މި ޓްރާންސިޝަން ޕްރޮސެސް އަވަސްކުރުމުގެ ގޮތުން. އޭރުންނޭ ދެން ރައީސް އޮފީހުން އިންޑިކޭޝަން ލިބޭނީ. ދެން އަޅުގަނޑު މި އުއްމީދުކުރަނީ ކުރިއަށް އޮތް ހަފްތާއެއް ހާ ދުވަހެއްގެ ތެރޭގައި ރައީސް އޮފީހުން ޑީ.އާރު އުވާލައްވައި، އަޅުގަނޑުމެންނަށް ޑީ.އާރުގެ މެންޑޭޓު ހަވާލުކުރައްވައިފިއްޔާ ސިވިލް ސަރވިސް އިން މުވައްޒަފުން ބަދަލުކުރުމުގެ ކަންތައްތައް ވެސް ގެންދަވާނެ. ހަމަ އެއާއެކީގައި އަޅުގަނޑުމެން ޕެރެރަލްކޮށް އޯގަނައިޒޭޝަން ތެރޭގައި ކަންތައްތަކެއް އެބަ ކުރަން. އެ ގޮތުން ހުރިހާ ސްޓާފުން އެ މީހުން ޤަބޫލުކުރަނީ ކޮން ގޮތަކަށްތޯ އަޅުގަނޑުމެން އެބަ ބަލަން. ބެލުމުގެ ގޮތުން ފޯމެއް އެ މީހުން ސިވިލް ސަރވިސްގައި މަޑުކުރާނީތޯ އެމް.އައި.އާރު.އޭ އަށް ބަދަލުވާނީތޯ، އެ ބޭފުޅުންގެ ރުހުން ހުރި ގޮތެއް ބެލުމުގެ ގޮތުން ފޯމެއް ހުރިހާ މުވައްޒަފުންނަށް ވެސް ސަރކިއުލޭޓުކުރެވި މުވައްޒަފުންނާ އެކީގައި މުވައްޒަފުން އެމް.އައި.އާރު.އޭގެ ގަވާއިދެއްގެ ގޮތުގައި ބަލައިގަންނާނެ ގަވާއިދަކީ ކޮބައިތޯ ބަލާ، ގަވާއިދެއް މުވައްޒަފުންނާ އެކީގައި ގަވާއިދެއް ހަދާ، މުވައްޒަފުންގެ އެންޑޯޒްމަންޓު ގަވާއިދެއް ހޯދާ. އެހެންވީމާ، އެކަހަލަ ވަރަށް ގިނަ ކަންތައްތަކެއް ޕެރަލަލްކޮށް އަޅުގަނޑުމެން އެބަ ކުރަމުން ގެންދަން. އެއީ ސްޓާފުން އަދި ބަދަލުނުވި ކަމުގައި ވިޔަސް. 
ފުވައްމުލަކު ދެކުނު ދާއިރާގެ މެންބަރު ޢަބްދުﷲ މަސީޙު މުޙަންމަދު ވާހަކަދެއްކެވުން:

އާދެ، އެހެން ބޭފުޅުންނެކޭ އެއްފަދަ އިން އަޅުގަނޑު ވެސް ޔަޒީދު މުޙައްމަދަށް ވަރަށް ބޮޑަށް މަރުޙަބާ ދަންނަވަން. އަޅުގަނޑު ދެ ސުވާލެއް. އެއް ސުވާލަކީ ރާއްޖޭގައި މިހާރު އިސް މަޤާމުތަކުގައި ހައިރާކީ އޮތް ގޮތް ބައްލަވާލައްވާފަތޯ އޮތީ؟ ދެން އެ ހައިރާކީގެ ތެރޭގައި ޤަބޫލުކުރައްވާ ގޮތުގައި އެއީ ޣަފޫރު ވެސް ފަހަރެއްގައި އެހެން ގޮތަކަށް އެ ސުވާލު ކުރައްވާފައި އޮތީ. އެހެންވީމާ، އޭގައި ކޮން ލެވަލަކަށްތޯ ޤަބޫލުކުރައްވާ ގޮތުގައި ފިޓުކުރެއްވޭނީ؟ މިސާލަކަށް ކޮމިޝަނަރ ޖެނެރަލް، ޑެޕިޔުޓީ ކޮމިޝަނަރ ޖެނެރަލް. ދެން ދެ ވަނަ ސުވާލަކަށް އެހެން ޤައުމުތަކުގެ ވާހަކަ ވިދާޅުވީމާ އެހެން ޤައުމުތަކުގައި މިކަން އޮންނަނީ ކިހިނެއްތޯ؟ އެ ތަނުގެ ކޮން ލެވަލެއްގައިތޯ އޮންނަނީ. ދެން ލެވެލް އަޅުގަނޑުމެން ބަލާއިރު ރާއްޖޭގައި ދައުލަތުން މުސާރަ ދޭ މަޤާމުތަކުގައި ލެވަލް 1ގައި މި އުޅުއްވަނީ ރައީސުލްޖުމްހޫރިއްޔާ. ދެން ލެވެލް 2 ގައި މި އުޅުއްވަނީ ނައިބު ރައީސާއި، އުއްތަމަ ފަނޑިޔާރާއި، ރައްޔިތުންގެ މަޖިލީހުގެ ރައީސާ، މިކަހަލަ ބޭފުޅުން ކޮޅެއްހެން އަޅުގަނޑަށް ހީވަނީ. ދެން އެހެންވީމާ، އެ ގޮތަށް ބައްލަވާފައި އެހެން ޤައުމުތަކުގައި ބައްލަވާފައި ކަންނޭނގެ އޮންނާނީ މިހާރު. އެ މަސްއޫލިއްޔަތު ހަވާލުކުރެވިފައި ވާ ފަރާތްތަކުގެ މުސާރަ. އެހެންވީމާ، އެ ޤައުމުތަކުގައި ކިހިނެއްތޯ، ކޮން ލެވަލަކަށްތޯ ފިޓުކޮށްފައި އޮންނަނީ؟

ކޮމިޝަނަރ ޖެނެރަލް އޮފް ޓެކްސޭޝަން ޔަޒީދު މުޙައްމަދު ވާހަކަދެއްކެވުން:
ތި ސުވާލުގެ ބޮޑު ބައި އަޅުގަނޑަށް ހީވަނީ އަޅުގަނޑަށް ކުރީގައި ދަންނަވާލެވިއްޖެ ހެން. އެއީ ތި ބޭފުޅުން އަޅުގަނޑުމެން ޕޮޒިޝަންކުރަން ބޭނުންވަނީ ކިހާ ހިސާބެއްގައިތޯ؟ އެ ޕޮޒިޝަން ކުރާ ލެވަލަކަށޭ މުސާރައާ އެއްޗެހި ކަނޑައެޅިގެން ދާނީ. ދެން އަޅުގަނޑު ދަންނަވައިފިން އަޅުގަނޑުގެ ޒިންމާ އަށް އަޅުގަނޑު ހިތުން އަޅުގަނޑުމެން ޕޮޒިޝަން ކުރަންޖެހޭނީ ކޮން ލެވަލެއްގައިކަން. ދެން ބޭރު ތަންތަނަށް ބަލައިލާއިރު ގިނަ ތަންތަން އިނގޭތޯ ގިނަ ތަންތަނުގައި ރެވެނިޔު ކަލެކްޓުކުރުމަކީ ޓްރެޜަރީ ފަންކުޝަނެއްގެ ގޮތުގައި އިންނަނީ. ފިނޭންސް މިނިސްޓަރުގެ ބެއްލެވުމުގެ ދަށުން ގިނަ ތަންތާނގައި އެކަން ކުރަމުން ދަނީ، ފިނޭންސް މިނިސްޓްރީގެ ބައެއްގެ ގޮތުން. ފިނޭންސް އޭގެ ދެ ފަންކުޝަން ތާ މި އުޅެނީ. އެކައްޗަކީ ރެވެނިއު ކަލެކްޓުކުރުން. އަނެކައްޗަކީ އެކްސްޕެންޑިޗަރ. މިހާރު ރާއްޖޭގައި މި ވީ ގޮތުން ރެވެނިއު އެކްސްޕެންޑިޗަރ މިއީ ފިނޭންސް މިނިސްޓަރ ކުރައްވަންޖެހޭ އެއްޗަކަށް ވެފައި ރެވެނިއު ކަލެކްޓުކުރަން މި ޖެހެނީ ހަމަ މުޅިން އިންޑިޕެންޑެންޓު ތަނަކުން. އެެހެންވީމާ، މުޅިން ބޭރުގެ ސްޓްރަކްޗަރ އަކަށް ފިޓުކޮށްލަން އުނދަގޫ ވޭ. އެކަމަކު އެ ގޮތަށް ބޭރުގައި ޓްރެޜަރީ ފަންކުޝަނެއް ގޮތުގައި އެކަން އޮތް ކަމުގައި ވިޔަސް ޓެކްސް ކޮމިޝަނަރުން، ކަލެކްޓަރުން، ނޫނީ ޓެކްސް ޖެނެރަލުން މި ފެންވަރުގެ މީހުން ހަމަ އެ މީހުން ރޭންކުކުރެވިފައި އިންނަނީ ހަމަ އެންމެ ހައި ލެވަލް. ހަމަ އޮޑިޓަރ ޖެނެރަލް، މި ބޭފުޅުންނާ އެއް ލެވަލެއްގައި ބޭރު ތަންތާނގައި އެ މީހުން ޕޮޒިޝަންކުރެވިފައި އިންނަނީ. 

މުލަކު ދާއިރާގެ މެންބަރު ޢަބްދުﷲ ޔާމީން ޢަބްދުލްޤައްޔޫމް ވާހަކަދެއްކެވުން:

އާދެ، އަޅުގަނޑު ބޯޑާ ބެހޭ ގޮތުން ޔަޒީދަށް ބައެއް ސުވާލު ދަންނަވާލަން. ބޯޑު ހިންގުމުގެ ގަވާއިދަކާއި، އަދި ޓެކްސް ކަލެކްޝަން ގަވާއިދުތަކެއް އަޅުގަނޑަށް ލަފާކުރެވެނީ އައުޓް ސޯސް ކުރައްވައިގެންނޭ، އެސިސްޓަންސް ހޯއްދަވައިގެންނޭ ހައްދަވާނީ. ހެއްދެވުމަށްފަހު ދެން ބޯޑަށް އަންނާނީ ބޯޑުގެ އެޕްރޫވަލް ހޯދާށޭ އިނގޭތޯ. އެ ކަންކަން ކޮންމެވެސް ކަހަލަ ސެޓަޕެއް ހަދާ ނިމުނީމަ އެސްޓެބްލިޝް ވެ ނިމުނީމަ ދެން ކިހާ ފްރިކުއެންޓުކޮށް ބޯޑު މީޓުކުރާނެތޯއޭ. އެއީ ބޯޑުގެ ރެމިޔުނަރޭޝަނާ ދޭތެރޭގައި އަޅުގަނޑުމެން ވިސްނަން ވެގެން. އެހެންވީމާ، އޭގެފަހުން ދެން ބޯޑު ކިހާ ފްރީކުއެންޓުކޮށް މީޓުކުރާނެތޯ؟ ދެން އަޅުގަނޑުމެންނަށް ކޮންމެވެސް ވަރެއްގެ ޚިޔާލެއް ދެއްވިދާނެތޯ؟ ދެން އެ މީޓުކުރަންޖެހޭ މިންވަރަށް ބަލާއިރު ޔަޒީދުގެ ސަޖެސްޝަނަކަށް ވާނީ ބޯޑަށް ފިކްސްޑު ސެލެރީ އެއް ނޫނީ ފިކްސްޑު ރެމިޔުނަރޭޝަނެއް އޮންނަންތޯ؟ ނޫނިއްޔާ ކޮންމެވެސް ކަހަލަ އޮނަރަރީ އެއް އޮންނަންތޯ؟ އެއީ އަޅުގަނޑަށް ލަފާކުރެވޭ ގޮތުން ވެއްޖިއްޔާ އުސޫލުތަކެއް ކަނޑައެޅި، ޓެކްސް އޮތޯރިޓީ އެސްޓަބްލިޝްވެ ނިމުނީމާ ދެން މީގައި މުހިއްމު މަސްއޫލިއްޔަތު އޮންނާނީ ޓެކްސް ކަލެކްޓަރުންނާ ހަމައިގަ. ދެން އޭގެފަހުން ޗީފް އެގްޒެކެޓިވް އޯވަސީކުރާ ގޮތަށް ބޯޑަށް ދާނީ، ރެފަރަލް އަކަށް ދާނީ، ވަރަށް މަދު ކަމެއް އުސޫލުތަކެއް ހަމަޖެހުނީމާ. އެހެންވީމާ، ދެން ބޯޑުގެ ރެމިޔުނަރޭޝަނާ ދޭތެރޭގައި އަޅުގަނޑު މި ސުވާލުކުރަނީ. ދެން އަނެއް ބައިގެ ސުވާލު އެހެން ބައެއް ބޭބޭފުޅުން ކުރައްވައިފި. ދެން އަޅުގަނޑަށް ކޮންމެވެސް ވަރެއްގެ ފީޑަރެއް ޔަޒީދު ދެއްވި ޖަވާބުތަކުން ވެސް ލިބިއްޖެ. އެހެންވީމާ، ބޯޑުގެ މެންބަރުންނާ ދޭތެރޭގައި ކިހިނެއްތޯ ވިސްނާވަޑައިގަންނަވަނީ މި ގޮތަށް އެސްޓެބްލިޝްވެ ނިމުނީމާ ކިހާ ފްރީކުއެންޓުކޮށް މީޓުކުރާނެތޯ؟ އެހެންކަމަށް ވަންޏާ ފިކްސްޑު ސެލެރީ އެއް ގޮތަށްތޯ ނޫނިއްޔާ ކޮންމެވެސް ކަހަލަ އޮނަރަރީ އެއް ގޮތަށް އޮތުންތޯ މީގައި ރަނގަޅީ؟ ދެން އަނެއް ސުވާލަކީ ޔަޒީދު ޤަބޫލުކުރައްވާ ގޮތުގައި ޕްރިންސިޕަލެއްތޯއޭ އިންޓެގްރިޓީ އަކީ ސެލެރީއާ ޑައިރެކްޓްލީ ޕްރޮޕޯސަނަލް އެއްޗެއް ކަމަށް. އެއީ ޓެކްސް އޮތޯރިޓީ އަކީ މިދެންނެވި ގޮތަށް ވަކި ވަރަކަށް މުސާރަ ލިބުނީމައޭ ތިމަންނަމެންނަށް އެންމެ ވަރުގަދަ އަށް މަސައްކަތްކުރެވޭނީ. އެކަހަލަ އިންޕްރެޝަނެއް އަޅުގަނޑުމެންނަށް ކޮންމެވެސް ވަރަކަށް ޖެނެރޭޓުކުރެވޭތީ. އެހެންވީމާ، އިންޓެގްރިޓީ އާއި ސެލެރީއާ ކިހާވަރަކަށް ލިންކުވާ ކަމަށް ދެކެވަޑައިގަންނަވަންތޯއޭ؟ 

ކޮމިޝަނަރ ޖެނެރަލް އޮފް ޓެކްސޭޝަން ޔަޒީދު މުޙައްމަދު ވާހަކަދެއްކެވުން:
އާދެ، ފުރަތަމަ ސުވާލުގައި ބޯޑު، އަޅުގަނޑު ކުރިން ވެސް ދަންނަވައިފިން ބޯޑު ޤާނޫނުގައި މި އޮންނަނީ މަދުވެގެން މަހަކު އެއް ފަހަރު ބައްދަލުވުމެއް މީޓުކުރަންޖެހޭނޭ. ދެން އިނީޝިއަލް ސެޓަޕް ތެރޭގައި ގާތްގަނޑަކަށް ކުރިއަށް އޮތް ހައެއްކަ މަސް ދުވަހުގެ ތެރޭގައި އަޅުގަނޑުމެން މިހާރު ރާވާފައި މި އޮތީ ހަމަ ކޮންމެ ވީކަކު އެޓްލީސްޓު ޓޫ އަވަރޒް. 2 ގަޑިއިރުގެ އެއް މީޓީން އޮންނަންޖެހޭނެ ކަމަށް. އެއީ މިހާރު އަޅުގަނޑުމެން. ދެން ގަވާއިދުގައި މި އޮންނަ ގޮތުން އަޅުގަނޑުމެން މި ސެޓަޕް ނިމުމަށްފަހުގައި ދެން އަޅުގަނޑުމެން މީޓުކުރާނީ ހަމަ ޤާނޫނުގައި އޮންނަ ގޮތުން މަހަކު އެއް ފަހަރު ނޫނިއްޔާ ހަމަ އާރޖެންޓުކަމެއް އައިސްފިއްޔާ އެ އަންނަ ކަމަކަށް ބަލާފައި އަވަސް މިނަކަށް ބަލާފައި އަޅުގަނޑުމެން މީޓުކުރާނީ. ދެން ސެލެރީއެއްގެ ގޮތުގައި ބޯޑު އަޅުގަނޑު ވެސް ދެންނެވިން ބޯޑު ސެލެރީ، މި ބޭފުޅުން ކުރައްވާ މަސައްކަތުގެ ޒާތުންނާއި، މީގައި ތިއްބެވި ބޭފުޅުންނަށް ބަލައިލާއިރު އެހެން ބޯޑުތަކަށް ވުރެ ސެލެރީ ހައިވުން ކޮންމެވެސް ވަރެއްގެ ޑިފަރެންސެއް ގެންގުޅުއްވުން އަޅުގަނޑަށް ފެނޭ. ދެން އޭގެއިތުރުން ފިކުސްޑު ސެލެރީ އެއް ކަނޑައެޅުއްވިޔަސް އަޅުގަނޑުމެންނަށް އަދި ސިޓިން އެލަވަންސެއް ކަހަލަ އެލަވަންސެއް ކަނޑައަޅާ ކޮންޕޮޒިޝަނެއް ހެދިދާނެ. މި ދެ ބައި އެކުލެވޭ ގޮތަށް ހެދިދާނެ. ފިކްސްޑު އެމައުންޓަކާ ދެން ސިޓުކުރާ ކޮންމެ ސިޓިން އަކަށް ވަކި އެލަވަންސެއް ކަނޑައަޅާ ކަހަލަ އުސޫލެއް ވެސް ހެދިދާނެ. ދެން މިކަހަލަ ވަރަށް ގިނަ ގޮތްގޮތް އެބަހުރި. ކޮންމެ ގޮތެއް ވިޔަސް ތި ބޭފުޅުންނަށް ގިނަ ބޯޑުތަކުގައި މި ވަގުތު ސެލެރީ ކަނޑައެޅުމުގައި ބޮޑަށް މަޢުލޫމާތު ލިބިވަޑައިގެން ތިއްބަވާނީ. އެހެންވީމާ، ދެން ތިބޭފުޅުން ކަންނޭނގެ ދެން އެ ބައި ނިންމާނީ. ދެން ވިދާޅުވި އިންޓެގްރިޓީ އާއި ޕޭއާ. އިންޓެގްރިޓީ އާއި ޕޭއާ އަމިއްލައަކަށް އަޅުގަނޑުމެން އެއް ގޮތަކަށް ވެސް ރިލޭޓެއް ނުކުރަން. އެއްވެސް އެއްޗެއް ނުލިބުނަސް އަޅުގަނޑު ޤަބޫލުކުރާ ގޮތުގައި އެއްވެސް އެއްޗެއް ނުލިބުނަސް ހަމަ ތެދުވެރިކަމާ އެކު މަސައްކަތްކުރާ މީހުން ހަމަ މަސައްކަތްކުރޭ. ކުރީގެ ސިވިލް ސަރވަންޓުން ހަމަ ވަރަށް ކުޑަ މުސާރަ އެއް ލިބެމުން ދިޔައިރު ވެސް ތެދުވެރިކަމާ އެކު މަސައްކަތްކުރަމުން ހަމަ ދިޔަ. ދެން އަޅުގަނޑުމެންނަށް ފެނިގެން ދިޔައީ ބޮޑު މުސާރަ އަމިއްލަ އަށް ނެންގެވި އޮޑިޓަރ ޖެނެރަލްގެ ހަމަ ބޮޑު މުސާރަ ނަންގަވާފައި ދެން އެއާ ގުޅިގެން އެ އައީ އަނެއްކާވެސް އިންޓެގްރިޓީއާ ދޭތެރޭގައި މީހުން ޝައްކުކުރާ. ދެން އަޅުގަނޑުމެންނަށް އެކިޔުޒްނުކުރެވޭނެ ކަންތައްތަކަށް ނުވާތީ. އެހެންނަމަވެސް އެކަހަލަ އިޝޫސްތަކެއް ދިޔަ ވާހަކަ އަޅުގަނޑުމެންނަށް އަޑުއިވިގެން ދިޔައީ. އެހެންވީމާ، އިންޓެގްރިޓީއާ ސެލެރީއަކާ ޑައިރެކްޓު ރިލޭޝަނެއް ނެތޭ. އެހެންނަމަވެސް އަޅުގަނޑުމެންގެ މުޖުތަމަޢު ރޭވިފައި އޮންނަ ގޮތުން މީހުންނާއި ތަންތަން ޕޮޒިޝަންކުރުމުގައި ސެލެރީ އަކީ އިންޓެގްރާ ޕާޓެކޭ، ޕޮޒިޝަންކުރުމުގައި. އަޅުގަނޑު ކުރިން ވެސް ދެންނެވިހެން ތި ބޭފުޅުން މި މުއައްސަސާ ޕޮޒިޝަންކުރަން ބޭނުންވަނީ ކިހާ ހިސާބެއްގަތޯ. މަޖިލީހުގެ މެންބަރެކޭ މަޖިލީސް ޕޮޒިޝަން ކުރެވިފައި އިންނަނީ ސެލެރީން. ރައީސުލްޖުމްހޫރިއްޔާ، ރައީސުލްޖުމްހޫރިއްޔާ ޕޮޒިޝަންކުރެވިފައި އިންނަނީ ރައީސުލްޖުމްހޫރިއްޔާގެ ސެލެރީން ދެއްތޯ. އެކަމަކު ރައީސުލްޖުމްހޫރިއްޔާގެ އިންޓެގްރިޓީ އެއް ނޫން. ރައީސުލްޖުމްހޫރިއްޔާ އަކަށް 1 ލައްކަ ރުފިޔާ އަކީ ކޯއްޗެއްތޯ؟ އެހެންނަމަވެސް އެއީކީ އެ ޕޮޒިޝަންކުރުމުގައި ބަލާ މިންގަނޑެއް ދެއްތޯ. އެހެންވީމާ، އެ ކަމަށް ތި ބޭފުޅުން ވިސްނަވާށޭ. ތިބޭފުޅުން މުއައްސަސާ ޕޮޒިޝަން ކުރެއްވުމަށް ބޭނުންވަނީ ކިހާ ހިސާބެއްގައިތޯ؟ ކޮމިޝަނެއްގެ ލެވަލްގަތޯއޭ. އޮޑިޓަރ ޖެނެރަލް ނޫނިއްޔާ ޕްރޮސެކިޔުޓަރ ޖެނެރަލް ނޫނިއްޔާ ދެން ވެސް އެހެން ހިސާބެއްގައިތޯއޭ. އެ ބައި އެއަށް ވިސްނަވާފައި ތި ބޭފުޅުން މުސާރައެއް ކަނޑައަޅުއްވާށޭ. އަނެއްހެން ބަލަންޏާ މުސާރަ، މިސާލަކަށް ބޯޑުގައި އަޅުގަނޑާ އެކީގައި އަޅުގަނޑުމެންގެ ޑެޕިޔުޓީ ކޮމިޝަނަރ، އޭނަ މިތަނަަށް ވަޑައިގެންނެވިއިރު އޭނަ އަކީ 4 ބޯޑުގައި މަސައްކަތްކުރާ ބޭފުޅެއް. އޭނަ އަށް 4 ބޯޑުން ލިބޭ 35000 ރުފިޔާ. އޮފީހުގެ ފުލްޓައިމް ޖޮބުން އޭނަ އަށް ލިބޭ 15000 އޯވަރ 50000 ހަމައެކަނި ސެލެރީގެ ގޮތުގައި ލިބޭ. ކޮންސަލްޓެންސީއާ މި ކުރާ ކަންތައްތަކުގެ އިތުރުން. ދެން އޭގެއިތުރުން އަޅުގަނޑުމެން މިސާލަކަށް ގަޑިއަކު އަޅުގަނޑުމެން ޓީޗުކޮށްލިޔަސް ގާތްގަނޑަކަށް އޯވަރ 350 ރުފިޔާ އެބަ ލިބޭ. މީގެ މާނަ އަކީ އަޅުގަނޑުމެން ބޯޑު، އެމް.އައި.އާރު.އޭގެ އަދާކުރާ 8 ގަޑިއިރުގެ ވަޒީފާގައި، މި އިންނަ 20 ދުވަހަށް 8 ގަޑިއިރު ކަމަށް ބެލިޔަސް އޯވަރ 56000 ވަރު އަޅުގަނޑުމެންނަށް ސެލެރީއެއްގެ ގޮތުގައި ލިބޭނެ. އަދި ދެން އަޅުގަނޑަށް މިހާރު ލިބޭ ސެލެރީއާ ދެން އެ އެއްޗެހި ކޮންމެހެން ޑިސްކުލޯޒްކުރުމުގެ ބޭނުމެއް އޮތް ހެނެއް އަޅުގަނޑަށް ހިޔެއް ނުވޭ. އެހެންވީމާ، ހަމަ ކުޑަކުޑަ މިސާލެއް އަޅުގަނޑު މި ދަންނަވާލީ. ދެން ތި ބޭފުޅުން ވިސްނަވަންޖެހޭނެ ކޮމިޝަނަރ އާއި ޑެޕިޔުޓީ ކޮމިޝަނަރ އަކީ ފުލްޓައިމުކޮށް އެ ތާނގައި އެގްޒެކްޓިވްކޮށް އެގްޒެކެޓިވުންގެ ގޮތުގައި އެ ތަނުގައި މަސައްކަތްކުރައްވާފައި އަަދި ޕާޓް ޓައިމް އޮފީސް ގަޑީގައި، އިތުރު ގަޑިތަކުގައި، ރޭގަނޑުގައި، އެހެން ގަޑިތަކުގައި ބޯޑުގައި އެ ބޯޑު މެންބަރުންނާ އެއްވަރަކަށް ބޯޑުގައި ވެސް މަސައްކަތްކުރައްވާ ބޭފުޅުންކަން. ތިބޭފުޅުން ހަނދުމަފުޅުކުރެއްވުން.

ފުވައްމުލަކު ދެކުނު ދާއިރާގެ މެންބަރު ޢަބްދުﷲ މަސީޙު މުޙައްމަދު ވާހަކަދެއްކެވުން:

ކުޑަކުޑަ ކްލެރިފިކޭޝަނަކަށް. މިހާރު އަސްލު ދުނިޔޭގެ އެހެން ޤައުމުތަކުގައި ވެސް ކުރިއަރާފައި ވާ ޤައުމުތަކުގައި ހައިރާކީ ޤައުމުގެ އެ މަޤާމެއްގެ ޕޮޒިޝަނާއި ސެލެރީއާ މިއީ ތަފާތު ދެ އެއްޗެއް. އިނގިރޭސި ވިލާތުގައި ވެސް އެބަ ތިބި ޕްރައިމް މިނިސްޓަރަށް ވުރެ މާ ބޮޑެތި މުސާރަ ލިބޭ ޕާމަނަންޓު ސެކްރެޓަރީން ނޫނީ އެހެން ބައެއް ބޭފުޅުން ވެސް. އެހެންވީމާ، ޔަޒީދު ތި ވިދާޅުވާ އެއްޗަކުން އަޅުގަނޑަށް އެބައި ކުޑަކޮށް އޮޅުންއަރާތީވެ މިދެންނެވީ މުސާރަ އަކީ އޭ މީހާ ޕޮޒިޝަންކުރާ އެއްޗަކީ. އެއީ އެއް ނޫން، އެމެރިކާގައި ވެސް އަދި ކުރިއަރާފައިވާ ޤައުމުތަކުގައި ވެސް އެ ކަންތައް ކުރަނީކީ. ކޮންމެހެން މިދެންނެވީ އެ މީހާ މުސާރަ ބޮޑުވީމާ އޭނަ އަކީ މިނިސްޓަރު ލެވަލުގެ މީހެކޭ. އެ މީހާ މިވެނި މުސާރަ އެއް ވީމާ، ޑެޕިޔުޓީ މިނިސްޓީރިއަލް ރޭންކުގެ ނޫނިއްޔާ ވައިސް ޕްރެޒިޑެންޓުގެ ރޭންކުގެ މީހެކޭ. އެހެނެއް ނޫން ބަލަނީކީ. އުސޫލެއް ގޮތުން އެ ހައިރާކީ އާއި ޕޭ ލެވަލް 1، 2،3  އަދި އެއީ ތަފާތު އެއްޗެއް. އެވާހަކަ އަޅުގަނޑު ހަމަ ވަރަށް ބޮޑަށް ދަންނަވާލަން ބޭނުންވޭ. މިދެންނެވީ އިންޓަނޭޝަނަލް ޕްރެކްޓިސްގައި އަޅުގަނޑަށް އެނގިފައި އޮތް ގޮތުގައި އޮންނަ ގޮތަކީ މިއީކަން.

ކޮމިޝަނަރ ޖެނެރަލް އޮފް ޓެކްސޭޝަން ޔަޒީދު މުޙައްމަދު ވާހަކަދެއްކެވުން:
އަޅުގަނޑު އެއްގޮތަކަށް ވެސް މުސާރަ އާއި ޕޮޒިޝަނާ މި އެއް ނޫން. އަޅުގަނޑުގެ ވާހަކަތަކުން ތި ބޭފުޅުންނަށް ފާހަގަކުރެވުނީ އަޅުގަނޑު ހަމަ ދަންނަވަމުން މި ގެންދެވީ މުއައްސަސާތައް ދެއްތޯ ރޭންކުކުރުމުގެ ދެއްތޯ. ކޮމިޝަން ލެވަލްގައި ޕޮޒިޝަންކުރަން ބޭނުންވަނީ އޮޑިޓަރ ޖެނެރަލް އޮފީހުގެ ލެވަލްގައިހޭ ޕޮޒިޝަންކުރަން ބޭނުންވަނީ ޕްެރޮސެކިއުޓަރ ޖެނެރަލް ލެވަލްހޭ ނޫނީ ދެން ވެސް އެހެން ތަނެއްގެ ލެވަލްގަހޭ ޕޮޒިޝަންކުރަން ބޭނުންވަނީ. އެ ތަންތަނުގެ ބޭފުޅުންނަށް ލިބޭ މުސާރައާ އެއްޗެހި އެނގިލައްވާނީ ތި ބޭފުޅުންނަށް. އެހެންވީމާ، ތި ބޭފުޅުން އަޅުގަނޑުމެން ސީދާ ޑައިރެކްޓު އަޅުގަނޑުމެން މުސާރައަކާ ނޫން މި ޕޮޒިޝަނާ ގުޅުވާލީ. ދެން އެ ތަނެއްގައި އެ ޤައުމެއްގައި ދެއްތޯ. އެ ޤައުމެއްގައި މީހުން ބަލައިގަންނަ އެ ޤައުމެއްގެ ބަޔަކަށް ފެންނަ އެއްޗެއް ދެއްތޯ. އެކި ޤައުމުތަކުގައި އެކި ކަންތައްތައް ޕޮޒިޝަންކުރުމާ އެއްޗެހިތައް ތަފާތުވެގެން ދާނެ. ދެން ރާއްޖޭގެ ނިސްބަތުން ރާއްޖޭގައި ކިހިނެއްތޯ އެ ޕޮޒިޝަންކުރަނީ. އެއީ ބަލަންޖެހޭ ކަމަކީ. މީހުންނަށް ފެނިގެން މި ދަނީ ކިހިނެއްތޯ. 

ކުޅުދުއްފުށި އުތުރު ދާއިރާގެ މެންބަރު ޢަބްދުލްޣަފޫރު މޫސާ ވާހަކަދެއްކެވުން:

މީގަ އަޅުގަނޑު ދަންނަވާލަން މި އުޅެނީ އަޅުގަނޑަށް ވަރަށް ސާފު ކޮމިޝަނަރ ޖެނެރަލާއި އޭނަގެ ޑެޕިޔުޓީގެ މުސާރަ އާއި އިނާޔަތްތައް ހަމަޖައްސަންޖެހޭ ގޮތް ވަރަށް ސާފު. އަޅުގަނޑުމެން ދައުލަތުގެ ހަމަ އިސް މަޤާމެއްގައި ހުންނެވި ބޭފުޅެއް ޔަޒީދަކީ ވެސް. އަދި އަޅުގަނޑުމެންނަކީ ވެސް. އަޅުގަނޑުމެން ބޭނުން މީގެއިތުރަށް މި ތިއްބަވާ މެންބަރުންނަށް ވެސް އެކަށީގެންވާ މުސާރައެއްގައި އިނާޔަތެއް ހަމަޖެހެން. ދެން ޔަޒީދުގެ ނަޒަރުގައި މިސާލަކަށް އަޅުގަނޑުމެންނަށް ވިއްސަކަށް ހާސް ރުފިޔާ އެއީ ޕާމަނަންޓު ބޭފުޅުން ނުވާތީވެ، އެހެން ތަނެއްގައި ވެސް ޖޮބު އަދާކުރެވޭނެ ބޭފުޅުންނަށް ވާތީ އެހާކަންހާ ވަރު ވީމަ އެއީ ހަމަ ރީޒަނަބަލް އެމައުންޓެއްތޯ؟ މިސާލަކަށް ފިފްޓީން ޓުވެންޓީ. ޓުވެންޓީ ފައިވް، ތާރޓީ މި ރޭންޖުގެ ތަންތަނުން، ރަނގަޅު މުސާރަ އެއް ދީގެން ހަމަ އުފަލުގައި ހިތްހަމަޖެހިގެން މަސައްކަތްކުރާނެ ބޯޑެށް އެތާ ބާއްވަން އަޅުގަނޑުމެން ބޭނުންވަނީ. އެހެންވީމާ، ޔަޒީދުގެ ނަޒަރުގައި މީގައި ކިހާ ވަރަކަށް ހަމަޖެހުނީމަތޯ އޭތި ރީޒަނަބަލް ވާނީ. ވަރަށް ސާފުކޮށް ސާފުކޮށްލަން ބޭނުންވަނީ.

ކޮމިޝަނަރ ޖެނެރަލް އޮފް ޓެކްސޭޝަން ޔަޒީދު މުޙައްމަދު ވާހަކަދެއްކެވުން:
އަޅުގަނޑު އަދަދަކަށް ދާން ވަރަށް އުނދަގޫވޭ. އެހެންނަމަވެސް އަޅުގަނޑު ކުރިން ވެސް ދެންނެވިހެން ބޯޑުގެ ޒިންމާތަކަށް ބަލާފައި އެހެން ބޯޑުތަކުގެ މުސާރަ ހަމަޖެއްސުމުގައި ގެންގުޅުއްވާ އުސޫލާ ތަފާތު އުސޫލެއް ގެންގުޅުމަށް އަޅުގަނޑަށް ފެނޭ. އެ ގޮތުން އަޅުގަނޑު ސަޖެސްޓުކުރަނީ ތި ބޭފުޅުން ކަނޑައަޅާ ފިކްސް ސެލެރީ ޕްލަސް ސިޓިންގ އެލަވަންސެއް ކަހަލަ ގޮތަކަށް ތަފާތު ކޮށްދެއްވާށޭ. ދެން އެހެން ތަންތަނަށްވުރެ ބޮޑު ސެލެރީ އެއް އޮތުމަކީ އަޅުގަނޑަށް ފެންނަ ވާހަކައެއްގެ ވާހަކަ. އަދަދަކަށް ދާން އަޅުގަނޑަށް ވަރަށް ދަތި. އެއީ ބޯޑުގެ އެހެން ހުރިހާ މެންބަރުންގެ ފަރާތުން ވާހަކަދައްކާއިރު އަޅުގަނޑަކީ އެގްޒެކެޓިވަކަށް ނުވާތީ އެ ބޭފުޅުންގެ ވިސްނުން ހުރި ގޮތެއް ސީދާ މި ކަމުގައި ދަންނަވަން ދަތިވާތީ އިނގޭތޯ. 

ރިޔާސަތުން ވާހަކަދެއްކެވުން:

އާދެ، ކޮމިޓީ މެންބަރުންގެ އެހެން ސުވާލެއް ދެން ނެތް. އެހެންނަމަވެސް މިއަދު މެހެމާނެއްގެ ގޮތުގައި ވަޑައިގެން އިންނެވި ފެލިދޫ ދާއިރާގެ މެންބަރު ފުުރުޞަތަކަށް އެދިލައްވާފައި އޮތީމަ އަޅުގަނޑު ފުރުޞަތެއް އަރުވަން. 

ފެލިދޫ ދާއިރާގެ މެންބަރު ޔޫސުފް ނަޢީމް ވާހަކަދެއްކެވުން:

އާދެ، ޝުކުރިއްޔާ މުޤައްރިރަށް އިނގޭތޯ. އާދެ، އަޅުގަނޑު މިއީ މުސާރައާ ބެހޭ ސުވާލެއް ނޫން. އެހެންނަމަވެސް އަޅުގަނޑު ދެކޭގޮތުގައި މުސާރައަށް ވުރެ ވެސް މާ މުހިއްމު ސުވާލެއް ކަމަށް އަޅުގަނޑަށް ޤަބޫލުކުރެވޭތީ، ސުވާލު މި ކޮށްލަނީ. މަނިކުފާނު ވިދާޅުވެއްޖެ ވަރަށް ޒިންމާދާރު ކަންތައްތަކެއް ކުރަންޖެހޭ ވަޒީފާ އެކޭ. އަދި ވަރަށް ގިނަ ކަންތައްތަކެއް މިހާރު ކުރެވެމުންދާ ކަމަށާއި އަދި ޕްރޮސެސް ތެރޭގައި ވެސް. ވަރަށް ގިނަ ކަންތައްތަކެއް ހުރި ކަމަށް. މިހެން މިކަން އޮތް އިރު އަޅުގަނޑުމެން ފާސްކުރަން މި އުޅޭ ޓެކްސްއާ ބެހޭ ޤާނޫނުގައި އޮންނާނެ 1 ޖެނުއަރީ 2011 އިން ފެށިގެން މި ޤާނޫނަށް ޢަމަލުކުރަން ފެށޭނެ ކަމަށް. ގާތްގަނޑަކަށް މި އޮތް 4 މަހެއް ހާ ދުވަހަކީ އެކަށީގެންވާ މުއްދަތެއްތޯ ތައްޔާރުވުމަށް ތި ބޭފުޅުންނަށް.
ކޮމިޝަނަރ ޖެނެރަލް އޮފް ޓެކްސޭޝަން ޔަޒީދު މުޙައްމަދު ވާހަކަދެއްކެވުން:
އޭގެ ކުރިން ޓެކްސް އެޑްމިނިސްޓްރޭޝަން ޤާނޫނު ދެއްތޯ. އެ ޤާނޫނުގައި ކަނޑައެޅިގެން އެބަހުރި ޑެޑް ލައިންތަކެއް. 6 މަސްދުވަހުގެ ތެރޭގައި ޤާނޫނުގެ ދަށުން ހަދަންޖެހޭ ހުރިހާ ގަވާއިދެއް ނިންމަންޖެހޭނޭ. ތިން މަސްދުވަސް ތެރޭގައި ރަޖިސްޓްރާ އޮފް ކޮމްޕެނީސް އިން ހުރިހާ ކޮންޕެނީތަކުގެ ޑީޓެއިލްސް ފޮނުވަންޖެހޭނޭ. ދެން 2 މަސް ދުވަސް ތެރޭގައި އަޅުގަނޑުމެން ފޯމެއް  ތައްޔާރުކޮށް ހުރިހާ އިންފޮމޭޝަނެއް ނަގަންޖެހޭނޭ. މި ހުރިހާ ޑެޑްލައިންތަކެއް ޕާސްވެގެން ހިނގައްޖެ މިހާރު އިނގޭތޯ. ދެން އޭގައި އަދި ޓްރައިބިއުނަލެއް އަންނަންޖެހޭނެ. ޓްރައިބިއުނަލުގެ ކަންތައް ދިޔަ ހިސާބެއް ވެސް އަޅުގަނޑަކަށް ނޭނގެ. މުއްދަތު ވެސް އޮތީ ފަހަނައަޅާ ގޮއްސަ. ދެން އަޅުގަނޑު އެކަމަކު މަސައްކަތް މި ކުރަނީ  ދެން ހުރި މީޓުކުރެވޭނެ ޑެޑްލައިންތަކާ މީޓުކުރެވޭތޯ. އެއީ 18 ސެޕްޓެމްބަރުގެ ކުރިން ހުރިހާ ގަވާއިދުތައް ހަދާ ނިންމޭތޯ. އެއީ އަޅުގަނޑުމެންނާ ހަވާލުވި ފަހުން އަދި ދެ ހަފްތާ މިވީ. 6 މަސް ދުވަސް ވާނީ ފެބްރުއަރީ އަށް. އެކަމަކު އޭގައި އެ ޤާނޫނުގައި އެ ބުނާ 6 މަސް ދުވަސް އަޅުގަނޑުމެންނަށް ލިބިއްޖެ ކަމަށް ވަންޏާ މިވަރުގެ ސެޓަޕެއް ހަދާލުމަކީ އަޅުގަނޑު އިންޓަވިއުގައި ދަންނަވާލި ފަދައިން ހަމަ މާ އުނދަގޫ ކަމަކަށް ނުވާނެ. ދެން މީގައި މި ސެޓަޕް ހެދެންދެކަށް ސަރުކާރުގެ އެއްބާރުލުމާއި މަޖިލީހުގެ އެއްބާރުލުމާއި އަދި ރައްޔިތުންނާ ހުރިހާ ފަރާތެއްގެ އެއްބާރުލުން ބޭނުންވޭ. މިގޮތުން ޓެކްސް އެޑްމިނިސްޓްރޭޝަން ޤާނޫނުގައި އިންނަ ރަޖިސްޓްރާ އޮފް ކޮމްޕެނީޒް ފޮނުވަންޖެހޭ އިންފޮމޭޝަން ފޮނުވަން މިހާރު އަޅުގަނޑު ތިން ފަހަރު މަތިން ކުރީގެ ޑީ.އައި.އާރުން، އޭރު ޢާމިރު ހުންނަވައިގެން ސަރުކާރުން ވެސް ޤާނޫނު ފާސްވުމާގުޅިގެން ހޯދަން ފޮނުވައިފި. އަދި އަޅުގަނޑު ހަވާލުވި ފަހުން ހަމަ އަޅުގަނޑު ވެސް ހަމަ އެ މަޢުލޫމާތު ހޯދަން ފޮނުވައިފިން. އަދި އެ މަޢުލޫމާތުތަކެއް އަދި އެއް، އުނދަގޫތަކެއް އުޅެނީ ކަންނޭނގެ އެއްކޮށް ހަދަން. އެހެންވީމާ، އެ މަޢުލޫމާތުތަކެއް ނުލިބޭ. ދެން އެހެންވީމާ، އަދި އަޅުގަނޑުމެންނަށް ޑީ.އައި.އާރު. އުވި. ޑީ.އައި.އާރުގެ  މެންޑޭޓުގައި ހިމެނޭ ކަންތައްތަކެއް އަދި އަޅުގަނޑުމެންގެ ތެރެއަކަށް ނާދޭ. ޤާނޫނު ވަރަށް ސާފު. ޤާނޫނުގައި އެބަ ބުނޭ ޓެކްސްގެ ތެރޭގައި ފީ އާއި ޓެކްސް އެކަންޏެއް ނޫން. ޓެކްސް އާއި އަދި އެހެނިހެން ފައިސާތައް ވެސް ދައްކާ ދުވަހުން ދުވަހަށް ދައްކާތޯ ބަލާ އެ އެއްޗެހި ހޯދަންޖެހޭނޭ މި އޮތޯރިޓީން. އެހެންވީމާ، ވަރަށް ސާފު. އޭގެ މާނަ އަކީ އިންލެންޑު ރެވެނިއު އިން ކުރަމުން ދިޔަ ހުރިހާ ކަންތައްތަކެއް އަޅުގަނޑުމެންގެ މެންޑޭޓުގެ ތެރެއަށް ވަރަށް ފަސޭހައިން ވަދެގެންދާނޭ. ރައީސުލްޖުމްހޫރިއްޔާގެ ޚިޔާލު ވެސް ހަމަ އެ ގޮތަށް ގެން ގުޅުއްވަނީ. އަދި ފިނޭންސް މިނިސްޓަރު ވެސް ޚިޔާލު ކުރީގެ މަޝްވަރާގައި ވެސް އެ ގޮތަށް ވިދާޅުވެފައި ވަނީ. އެހެންނަމަވެސް މި ޕްރޮސެސް ލަސްވެގެން މި ދަނީ ދެން ހަމަ ބައެއް ކަހަލަ ކަންތައްތަކުގައި ދަތިތަކެއް އުޅޭތީ. ހަމަ އަލަން ތަނެއް އެސްޓަބްލިޝްވާއިރު ކޮންމެ ތަނެއްގައި ވެސް ހަމަ ޖެހޭ މައްސަލަތައް މި ދިމާވަނީ. އެހެންވީމާ، ފުރަތަމަ އެޑްމިނިސްޓްރޭޓިވް ސެޓަޕެއް އަޅުގަނޑުމެންނަށް ހަދާލެވޭތާ ތިން ހަތަރު މަސްދުވަހުގެ ތެރޭގައި އަޅުގަނޑުމެންނަށް އާ ޓެކްސް އަކަށް ވެސް ރެޑީ ވެވިދާނެ. އެ ގޮތުން އަޅުގަނޑުމެން މިހާރުން މިހާރަށް މި ދަނީ، އެނގިލައްވާނެ ޓެކްސް އަކީ ސެލްފު އެސެސްމެންޓު ދެއްތޯ. މިހާރު މި ގެންގުޅޭ އެއްޗަކީ ސެލްފު އެސެސްމެންޓު ޓެކްސްތަކެއް. އަމިއްލައަށް ޓެކްސް ދައްކަންޖެހޭނީ. އަމިއްލަ އަށް ހުށަހަޅައިގެން އަމިއްލަ އަށް ދައްކަނީ. އެހެންވެއްޖިއްޔާ އެކަން ފެސިލިޓޭޓުކުރުމުގެ ގޮތުން ބޭރު ތަންތާ ހުންނަ ހެން ޤާނޫނުން ވެސް ލާޒިމުކުރާ ގޮތަށް ޓެކްސް ސޮފްޓުވެއަރ އެއް އަޅުގަނޑުމެން މިހާރު އަޅުގަނޑު ފިނޭންސް މިނިސްޓަރާ އެކީގައި މަޝްވަރާކުރެވިގެން ފިނޭންސްނުގައި ބޭނުންކުރައްވާ ޕަބަލިކް އެކައުންޓިން ސިސްޓަމް، ޕީ.އޭ.އެސްގެ ތެރެއަށް އާ މޮޑިއުލެއް އަޅުގަނޑުމެން އިންކޯޕަރޭޓު ކުރުމުގައި އަޅުގަނޑުމެންނަށް ވަރަށް ބޮޑު ތަން، ގާތްގަޑަކަށް 6 މިލިއަން ޑޮލަރުގެ މަސައްކަތެއް ސަރުކާރުން ކުރައްވާފައި އެ ހުރީ. އެހެންވެއްޖިއްޔާ އޭގެތެރެއަށް އަޅުގަނޑުމެންނަށް ޓެކްސް މޮޑިއުލެއް އިންކޯޕަރޭޓުކުރެވިއްޖިއްޔާ އޮންލައިންކޮށް ޓެކްސް ރިޓަރން ފައިލްކޮށް، އޮންލައިންކޮށް ޕޭކޮށް މި ހުރިހާ ފެސިލިޓީޒްތަކެއް ލިބޭނޭ. ދެން ބޯޑުގައި ކޮންމެވެސް ވަރެއްގެ ޚިޔާލެއް އައި އަޅުގަނޑުމެން ފިނޭންސް މިނިސްޓްރީގެ ސިސްޓަމުގެ ތެރެއަށް އަޅުގަނޑުމެން މޮޑިއުލެއް އަޅުގަނޑުމެން މޮޑިއުލެއް އެއްކޮށްލައިފިއްޔާ އިންޑިޕެންޑެންސީ އަށް ވާނީ ކިހިނެއް ހެއްޔޭ؟ އަޅުގަނޑު ދެކޭގޮތުގައި އިންޑިޕެންޑެންސީ އަކީ އެ ލެވެލުގައި އިންނަ، އިންޑިޕެންޑެންޓު ވާންޖެހޭނެ އަޅުގަނޑުމެން ނަގަންޖެހޭ އެކްޝަންތަކުގަ. އަޅުގަނޑުމެން ކުރަންޖެހޭ ކަންތައްތަކުގައި. ޓެކްސް ނެގުމުގައި ހުންނަ އުސޫލުތައް ތަންފީޒުކުރުމުގައި. އެހެންވީމާ، މި ބަޔާ ފިނޭންސް މިނިސްޓަރާ ވެސް ގުޅިގެން ވަރަށް ބޮޑު އެއްބާރުލުމެއް ދޭ މި ވެސް އިމްޕްލިމެންޓުކުރަން. އެހެންވީމާ، މި ހުރިހާ އެއްޗެއް އިމްޕްލިމެންޓުކުރެވިގެން ގޮއްސިއްޔާ ޓެކްސް ނެގުމަކީ މާ އުނދަގޫ ކަމަކަށް ނުވާނެ، އަޅުގަނޑުމެންނަށް. މިހާރު ދެން އެކަމަކު އަދިވެސް މި ސެޓަޕްނުކުރެވިގެން މި ދަނީ. އެހެންވީމާ، ގާތްގަނޑަކަށް ކުރިއަށް އޮތް 6 މަސްދުވަހުގެ ތެރޭގައި ތި ވިދާޅުވި ހެން އަޅުގަނޑުމެންނަށް މިކަން ނުކުރެވެންޖެހޭ ސަބަބެއް ނެތޭ. އިނީޝިއަލީ ސެޓަޕް ނިންމާލެވިއްޖެއްޔާ. އެޑްމިނިސްޓްރޭޓިވް ސެޓަޕުން ނިންމާލެވިއްޖިއްޔާ.

ރިޔާސަތުން ވާހަކަދެއްކެވުން:
އާދެ، ވަރަށް ބޮޑަށް ޝުކުރިއްޔާ އަޅުގަނޑުމެން ދަންނަވާލި ދަންނަވާލުމަކަށް ވަޑައިގެން ދެއްވީތީ. (ވަގުތުކޮޅަކަށްފަހު) އާދެ، އެހެންވީމާ، ކައުންސިލްތަކުގެ މުސާރައިގެ ކަންތަކުގެ ޝީޓުތައް އެބަގެނޭ ތި ބޭފުޅުންނަށް ތައްޔާރުކޮށްލައިގެން. މިހާރު ތި ބޭފުޅުންގެ ފައިލްކޮޅުގެ އޮތް އެތީގައި ކުޑަ ކޮށެއް އޮވެގެން އެ ރަނގަޅު ކޮށްލައިގެން އެ ގެންނަނީ. އެހެންވީމާ، އަޅުގަނޑަށް ފެންނަނީ މިހާރު އަޅުގަނޑުމެންނަށް މި އިޝޫ ކްލޯސްކޮށްލެވިދާނެ ޓެކްސް އޮތޯރިޓީގެ ކަންތައް. އާދެ، އެހެންވީމާ، ކައުންސިލް މެންބަރުންގެ މުސާރައިގެ ކަންތަކުގައި އަޅުގަނޑު ފްލޯ ހުޅުވާލަން. މިހާރު އެ ޝީޓުތައް ޕްރިންޓުކޮށްލައިގެން އެ ގެންނަނީ. އެހެންވީމާ، އަޅުގަނޑު އަދި ވަކިން އެ ހުޅުވާލާނަން ކައުންސިލްތަކުގެ މުސާރައިގެ ކަންތައް ނިންމާފަ. (ވަގުތުކޮޅަކަށްފަހު) އާދެ، އެހެންވީމާ، އަޅުގަނޑު ފްލޯ ހުޅުވާލީ ކައުންސިލްތަކުގެ މުސާރައިގެ ކަންތަކުގަ ބަހުސް ކުރިއަށް ގެންދިއުމަށް. އިއްޔެ ނިންމެވި ނިންމުގެ ދަށުން އަޅުގަނޑު އެ ބޭފުޅާ ގެނައީ. ދެން ތި ބޭފުޅުން ބޭނުން ސުވާލުތައް އަޅުގަނޑު ދެންނެވީ ޔަޒީދަށް ދަންނަވާލާނަމޭ 
ކުޅުދުއްފުށީ އުތުރު ދާއިރާގެ މެންބަރު ޢަބްދުލްޣަފޫރު މޫސާ ވާހަކަދެއްކެވުން:

މިހާރު މި ކައުސިލްތަކުގެ ކައުންސިލަރުންގެ މުސާރައާ ބެހޭ ގޮތުން، ދެން އަޅުގަނޑުމެން ސަރުކާރާ ވެސް މަޝްވަރާކޮށްފައި ވަނީ، މި ކަމާ ބެހޭ ގޮތުން. ކުރާ އިރުގައި ސަރުކާރުގެ ވިސްނުމުގައި މި ހުރީ 100 މިލިއަން ރުފިޔާ ބަޖެޓަށް އެއަށް ވުރެ މަތިނުވާ އުސޫލަކުން މިކަން ކޮށްދޭށޭ.  100 މިލިއަން ރުފިޔާގެ ބަޖެޓަކަށް ފެތޭ ވަރަށް. ދެން މީގައި އަޅުގަނޑުމެން އެބަޖެހޭ ދެއްތޯ ރަށްރަށުގައި މިހާރު އެ ތިބި މީހުންނަށް ކިހިނެއްތޯ ހަދަނީ. ކިހާވަރެއްގެ އެޑްމިނިސްޓްރޭޝަނެއްތޯ އެތާ މި އޮންނަނީ. ތިން ކަތީބުން ވެސް ބައިތިއްބާފައި އަދި އޭގެއިތުރަށް މީގެ ހަތް މީހުން ލައިގެންތޯ މިކަން ކުރާނީ. އެހެންވީމާ، ވަކި ގޮތްތަކެއް ނިމިގެން ކަންނޭނގެ މީގައި މި ފައިނަލީ މީތި ނިންމޭނީ. އިދާރީ 8 މުވައްޒަފުންނާއި 3 ކަތިބުންނާއި އަނެއްކާ މިލާ 7 މީހުންނާ ވީމަ ކިހިނެއްތޯ މިކަން ގެންދާނީ މީ ވެސް އަޅުގަނޑުމެން ސާފުކުރަންޖެހޭނެ ކަމެއް ކަންނޭނގެ، މިކަން ކުރިއަށް ގެންދާއިރު. އޭރުން ކަންނޭނގެ އަޅުގަނޑުމެންނަށް މުޅި އެތި ނިންމާލަން ފަސޭހަވާނީ. ޝުކުރިއްޔާ. 

ރިޔާސަތުން ވާހަކަދެއްކެވުން:
އަޅުގަނޑަށް ހީވަނީ ސަރުކާރުން ނިންމަންޖެހޭ ނިންމުމަކާ، އަޅުގަނޑުމެން ނިންމަންޖެހޭ ނިންމުމަކާ ނުއެއް ގުޅޭނެ ހެން. ސަބަބަކީ ސަރުކާރުން އެ މަޤާމު ބޭނުން ނޫން ކަމަށް ސިވިލް ސަރވިސް ކޮމިޝަންގައި އެދުނީމަ ސަރުކާރުން ކަތީބުންގެ މަޤާމުތަކާ ހުރިހާ މަޤާމުތަކާ އެއްޗެހި. އެ މަޤާމުގެ މަސައްކަތުގެ ބޭނުމެއް ނެތް ކަމަށް. އެކަމަކު އަޅުގަނޑުމެން މިހާރު ނިންމަންޖެހޭ ނިންމުމެއް މި ނިންމުމަކީ. ސަބަބަކީ މި އިންތިޚާބު ބޯމަތިވެގެން އަންނައިރުގައި މިކަމަށް ކުރިމަތިލާ މީހުން ކުރިމަތިލުމަން ފުރުޞަތު ހުޅުވިގެން ދާނީ ލިބޭނީ ކޮން އެއްޗެއްކަން އެނގުނީމަ. އެހެންވީމާ، ތި ވިދާޅުވީ ސަރުކާރުން ނިންމަންޖެހޭ ނިންމުމެއްގެ ވާހަކަ.
އަލިފުށީ ދާއިރާގެ މެންބަރު މުޙައްމަދު ނާޝިޒު ވާހަކަދެއްކެވުން:

ޝުކުރިއްޔާ މުޤައްރިރު. އަޅުގަނޑު ވެސް ދަންނަވާލަން އުޅުނު ވާހަކަ ދެންމެ މުޤައްރިރު ތި ދަންނަވާލީ. އެއީ ސަރުކާރުގެ ނިންމުމެކޭ އެއީ އަޅުގަނޑުމެންނަށް ކޮމިޓީ އިން ނިންމޭނެ ނިންމުމެއް ނޫނޭ. ކުޑަ ކަތީބުންގެ އަދަދާއި ނޫނީ ކަތީބުންގެ މަޤާމު އުވާލަނީތޯ ނޫނީ މަސްއޫލިއްޔަތު އަދާކުރާނެ ގޮތެއް އަޅުގަނޑުމެންނަށް އެކަން ނިންމާކަށް ފުރުޞަތު އޮތް ކަމެއް ކަމަކަށް އަޅުގަނޑު ނުދެކެން. އެހެންނަމަވެސް މުސާރަ ކަނޑައަޅާއިރު އަޅުގަނޑުމެންގެ އެސެމްޝަނަކަން ވާންޖެހޭނީ އަޅުގަނޑު ޤަބޫލުކުރާ ގޮތުގައި ރަށުގައި ދެން ޕޮލިސީއާ މި ކަންތައްތައް ކަނޑައަޅާނެ ބަޔަކަން ތިބޭނީ މި ހޮވާ ކައުންސިލޭ. އެ ވިސްނުމުގައި ކަންނޭނގެ އަޅުގަނޑުމެން މިކަން ކުރިއަށް ގެންދަންޖެހޭނީ. ޝުކުރިއްޔާ. 

(ވަގުތުކޮޅަކަށްފަހު)

މުލަކު ދާއިރާގެ މެންބަރު ޢަބްދުﷲ ޔާމީން ޢަބްދުލްޤައްޔޫމް ވާހަކަދެއްކެވުން:
ތި ޝީޓު އަންނަ އިރު އަޅުގަނޑުމެންނަށް ރަށްރަށުގައި ތިބި ކަތީބުން ބޮޑު ކަތީބުންގެ މުސާރައިގެ އެވްރެޖެއް އުޅޭނެތޯ. 

(ވަގުތުކޮޅަކަށްފަހު)

ވިލުފުށީ ދާއިރާގެ މެންބަރު ރިޔާޟު ރަޝީދު ވާހަކަދެއްކެވުން:

މުޤައްރިރު އަޅުގަނޑު މިއަދު ހުށަހެޅުންތަކެއް ހުށަހެޅިފައި، ވޯޓަކާ ހަމައަށް ދިއުމުގެ ކުރީގައި، ރިކޯޑަށްޓަކައި އެއްޗެއް ދަންނަވާލަން ބޭނުން. އެއީ ދެންމެ ޣަފޫރު ވިދާޅުވި 100 މިލިއަން ރުފިޔާގެ ތެރެއިން މިކަން ވޭތޯ އޭ ބަލަންވީ. އެހެންވީމާ، މި އެންމެންގެ މައްޗަށް ބަހާލައިގެން ނިސްބަތުން ޖެހޭ ވަރެއް ވެސް ނިންމިދާނެ. ދެން އެހެންނަމަވެސް އޭރުން މިހާރު ބަލައިލަންޖެހޭނީ ޤާނޫނުގައި ކިތައް މީހުންތޯ އިންތިޚާބުކުރަންޖެހެނީ. ނިސްބަތުން ބަހާލައިގެން މީހަކަށް ޖެހޭ ވަރެއް އެކަން އެ ގޮތަށް ވެސް ކުރެވިދާނެ. އެކަން ކުރަން އެހާ ފަސޭހަވާނެ ކަމަކަށް އަޅުގަނޑު ޤަބޫލެއް ނުކުރަން. ދެން އެއާއެއްކޮށް މިހާރުވެސް އެބަ ތިބި ސަރުކާރުގެ ކައުންސިލަރުން ރަށްރަށަށް ލާފައި އެބަ ތިބި. އެ ގޮތުން އެ ބޭފުޅުންނަށް ރަށު ކައުންލަރުންނަށް މިހާރު މި ދެނީ 12000 ރުފިޔާ. 12 ހާސް ރުފިޔާ ރަށު ކައުންސިލަރުންނަށް މި ލިބެނީ. އަތޮޅު ކައުންސިލަރުންނަށް މި ލިބެނީ ސައްބީސް ހާސް ފަސް ސަތޭކަ ރުފިޔާ. ދެން އެންމެ ކުޑަ ވެގެން ވެސް އަޅުގަނޑު ޤަބޫލުކުރާނެ އަދަދު އެއީ މިހާރު އޮތް އަދަދު. އަޅުގަނޑަށް ޤަބޫލުކުރެވޭ. އެއަށްވުރެ ދަށްްކޮށްފި ކަމަށް ވެއްޖިއްޔާ ވަރަށް ގިނަ ސުވާލުތަކެއް ރައްޔިތުންގެ މަޖިލީހާ ދޭތެރޭގައި ވެސް އުފެދިގެން ދާނެ. އަދި މި މީހުންނަކީ މި އުފެއްދޭ ކައުންސިލްތަކަކީ ވަރަށް ފުޅާ ދާއިރާއެއްގައި ޤާނޫނަކުން ވަރަށް ބޮޑެތި ބާރުތަކެއް ދީ، މަސްއޫލިއްޔަތުތަކެއް ދީ، ވަރަށް ގިނަ ޒިންމާތަކެއް އެ މީހުންނާ މި ހަވާލުކުރެވެނީ. ސަރުކާރެއް މީ. އެ މީހުން އަމިއްލަ އަށް އެ މީހުންގެ ވިސްނުމާ އެކުގައި އެ ތަންތަން ތަރައްޤީކޮށް އެ ތަންތަނަށް ޕްރޮޖެކްޓުތައް ހޯދައިދީ. އެހެންވީމާ ތަންދޮރު ދަންނަ ކިޔަވައިގެން ތިބި މީހުންނެއް މިއަދު ނުލިބޭނެ އަޅުގަނޑުމެންނަކަށް 8000 ރުފިޔާ، 3000 ރުފިޔާއަކަށް. އަޅުގަނޑު ވިސްނުން މިހުރީ އަޅުގަނޑުމެންގެ ސަރަހައްދު ތަރައްޤީކުރާ ކަމަށް ވަންޏާ ހަމަ ކިޔަވައިގެން ތިބި ރަނގަޅު މާލެ އިން ކިޔަވައިގެން ތިބި ހަރުދަނާ ޕްރޮޕޯސަލް އެއްޗެހި ހަދާލެވޭވަރުގެ މީހުން އެ ތަނަށް ލައިގެން ނޫނީ މި ކަމެއް ނުކުރެވޭނެ. އެހެންވީމާ އެ ވިސްނުމުގައި މިއަދު އަޅުގަނޑުމެން މަސައްކަތްކުރަން ޖެހޭނީ. ދެން ސަރުކާރަށް ވެސް އޭރުގައި ވެސް އިނގޭނެ މިގޮތަށް ކުރި އިރުގައި ވެސް މިގޮތަށް މި ސިސްޓަމް ގެނައިރުގައި ހަމަ ދައުލަތުގެ ބަޖެޓުން ހަމަ ބޮޑު ޚަރަދުތަކެއް ހިންގާނެކަން. ދެން އެކަމަކު މީތި އެންމެ ރަނގަޅަށް ފަންކުޝަން ނުކުރާނެ ގޮތަށް ރަށުގައި ހުންނަ ކަތީބު އެ ތަނަށް ލައިގެން މިކަން ކުރާ އުސޫލަށް ނޫން ނަމަ ދެން ލިބުނު މީހަކު ލައިގެން. އިނގޭނެ ރާއްޖެތެރޭގައި ވަރަށް އެހާ ތަޢުލީމީ ނޫން ބޭފުޅުން ތިބޭނެ ވަރަށް ހިންގުންތެރިން. އެ މީހުން ނިކުމެ ހަމަ ރަށުގެ ތަރައްޤީ އަށް ވަރަށް މަސައްކަތްކުރާނެ. އެކަމަކު އެ ބޭފުޅުންނަކަށެއް ޕްރޮޕޯސަލެއް ނުހެދޭނެ. ބޭރުން އަންނަ އިންވެސްޓަރަކާ ނެގޯޝިއޭޓުކޮށްގެން ކަމެއް ނުނިންމޭނެ. އެހެންވީމާ، އަޅުގަނޑުމެން ކުރަން މި އުޅެނީ އެއަށް ވުރެ ފުޅާ ދާއިރާއެއްގައި މި ކަންތައް ކުރަން. ކުރާއިރުގައި ހަރުދަނާ ބަޔަކު ގެނެސްގެން މިކަން ކުރެވޭނީ ރަނގަޅު މުސާރަ އެއް ދީގެން. އެހެންވީމާ، ސަރުކާރުގެ ވިސްނުން ވެސް މި ނޫން ގޮތަކަށް ހުރެއްޖެ ކަމަށް ވަންޏާ ސަރުކާރާ އިތުރަށް ނެގޯޝިއޭޓުކޮށްގެން ވާހަކަދައްކައިގެން ގޮތެއް ހޯދުމަކީ ބޭނުންތެރި ކަމެއް. އެހާ ކުޑަ އަދަދަކަށް މިއަދު ވޯޓަށް ނަގައިގެން ނިންމުމުގެ ބަދަލުގައި. އަޅުގަނޑު މިދެންނެވީ 8000 ރުފިޔާ، 7000 ރުފިޔާ އަށް ނިންމާއިރުގައި އަޅުގަނޑު މިތާ ނުވެސް އިންނާނަން. އަޅުގަނޑު އެ ވަގުތު ބޭރަށް ވެސް ނުކުންނާނަން. އެކަމަކު އެކަން ނިންމުމުގެ ކުރީގައި އަޅުގަނޑުމެންނަށް މީގައި އެއްބަސްވެވޭ ގޮތަކަށް ނުދެވިއްޖެ ކަމަށް ވަންޏާ ސުޕްރީމް ކޯޓު ކަންތައް ދިޔަ ގޮތަށް މަޝްވަރާކޮށްލައިގެން މިކަން ކުރެވޭނެ މަގެއް މުޤައްރިރު ހޯއްދަވައިދެއްވުމަކީ އަޅުގަނޑު ވަރަށް ބޮޑަށް އެދޭ ކަމެއް. ދެން ކުޑަ މިންވަރަކަށް އަޅުގަނޑު ތާއީދުކުރާ، އަޅުގަނޑު ޤަބޫލުކުރާ އަދަދަކީ ކައުންސިލަރަކަށް މިހާރު ސަރުކާރުން ދޭ އަދަދު. އެއީ 12 ހާސް ރުފިޔާ. އެންމެ ކުޑަ މިންވަރަކަށް. އޭނަގެ ނައިބަށް އަދި 1000 ރުފިޔާ. އަދި ތަފާތު ކުރަންޖެހޭ ނަމަ 1000 ރުފިޔާގެ ތަފާތު ކުރެވިދާނެ. ދެން އެކަމަކު އަނެއް 4 މެންބަރުންނަށް 10 ހާސް ރުފިޔާތާ އެހެންވެއްޖެ ކަމަށް ވަންޏާ އޮންނާނީ. އެހެންވީމާ، މި ކަހަލަ ގޮތަކަށް ރަށު ކައުންސިލާ ދޭތެރޭ އަޅުގަނޑުގެ ވިސްނުންހުރީ. ދެން އަތޮޅު ކައުންސިލަރުންނަށް މިހާރު ސަރުކާރުން ދެއްވަނީ 500،26 ރުފިޔާ. އެހެންވީމާ، 500،26 ރުފިޔާ އަށް ވުރެ ކުޑަ އަދަދެއް އަތޮޅު ކައުންސިލަރަކަށް އޮތުމަކީ ޤަބޫލުކުރެވޭނެ ކަމެއް ނޫން. އެއީ ވަރަށް ބޮޑު މަސްއޫލިއްޔަތެއް. އޭނަ ޖެހޭނެ ތ. އަތޮޅު ވެއްޖެ ކަމަށް ވަންޏާ ވެއްޖިއްޔާ 13 ރަށް އޮންނާނެ. އެ 13 ރަށުގެ ހުރިހާ ރަށަކަށް ދަތުރުކުރުމާއި، ވަރަށް ގިނަ ކަންތައްތަކެއް ކުރަން. (ވަގުތުކޮޅަކަށްފަހު) އެ މީހުންގެ މަސްއޫލިއްޔަތުތަކެއް (ވަގުތުކޮޅަކަށްފަހު) އަޅުގަނޑު މި ދަންނަވަނީ އެ ބޭފުޅުން ކުރައްވަންޖެހޭނެ މަސައްކަތުގެ ވާހަކަ މި ދައްކަނީ އިނގޭތޯ. މި ބޭފުޅުންނަކީ ވަރަށް ބޮޑު ޒިންމާއެކޭ މި ހަވާލުކުރެވެނީ އިނގޭތޯ. އަދި ހަތެއް ވިޔަސް، އަށެއް ވިޔަސް ވެސް. އެ އަދަދަކަށް ނޫން އަޅުގަނޑު މި ވާހަކަ ދައްކަނީ. އެ ބޭފުޅުންގެ މަސްއޫލިއްޔަތާ ބެހޭ ގޮތުން އަޅުގަނޑު ވާހަކަ މި ދައްކަނީ. އެހެންވީމ،ާ އެވަރު މަސްއޫލިއްޔަތެއް އުފުލުމަށް ދާނެހޭ މީހަކު މިއަދު 10 ހާސް ރުފިޔާ، 12 ހާސް ރުފިޔާ އަށް. އަޅުގަނޑު ކައިރީގައި އުޅޭ އެންމެ އާދައިގެ މަސައްކަތު މީހަކަށް. ދެން އަޅުގަނޑު ކޮންމެވެސް ވަރަކަށް މީހުން ލައްވާ މަސައްކަތްކުރާ މީހަކަށް ވީމަ، މާ ބޮޑު ވިޔަފާރިވެރިއަކަށް ވީމަ ދައްކަނީކީ ނޫން. މިއަދަކު ނުލިބޭ 10 ހާސް ރުފިޔާ އަށް ވުރެ ކުޑަކޮށް ނުލިބޭ މިއަދު އަތުން އޭނަގެ އަމިއްލަ ސިކުނޑިން މަސައްކަތެއް ވިސްނާލައިގެން ކުރެވޭ ވަރުގެ މީހަކު ނުލިބޭ އެއަށް ވުރެ ކުޑަ އަގެއްގަ. އެހެންވީމާ، އަޅުގަނޑުމެން މި ދައްކަނީ ވަކި ލެވެލެއްގެ ބައެއްގެ ވާހަކަ. އެހެންވީމާ، އެ ފެންވަރުގެ ބަޔަކު އަޅުގަނޑުމެން ކިހިނެއްހޭ މިއަދު އެ ވަރުގެ މުސާރައަކަށް ހޯދާނީ. އެހެންވީމާ، އެ ވިސްނުމާ އެއްގޮތަށް ދެން އަޅުގަނޑަށް އިނގޭ އަޅުގަނޑަކީ އެންމެ މީހެއް މި ތާނގައި. އަޅުގަނޑު ދައްކާ ވާހަކަ ކޮންމެހެން އަޅުގަނޑުގެ ހުށަހެޅުމާ އެއްގޮތަށް މި ކަންތައްތަކެއް ނުދާނެ. އެހެންނަމަވެސް އަޅުގަނޑުގެ ވިސްނުން މި ކަމުގައި ހުރި ގޮތެއް އަޅުގަނޑު ކޮމެޓީ އަށް ދަންނަވާލީ.  

ރިޔާސަތުން ވާހަކަދެއްކެވުން:
އާދެ، މީގައި އަޅުގަނޑު ދަންނަވާލަން އޮތީ މިހާރު ސަތޭކަ މިލިއަންގެ ސީލިން ލިމިޓެއް ކަނޑައަޅާއިރު އިނގޭތޯ. މިހާރު ތިއްބެވި ކައުންސިލަރުންނަށް ދެއްވާ ރޭޓުން ދެއްވާ ކަމަށް ވަންޏާ ވެސް އެބައަރާ 192 މިލިއަން ހަތް ލައްކަ ވިހި ހާސް. މިހާރު ދެއްވާ ރޭޓުން. މިހާރު ތިއްބެވި ކައުންސިލަރުންނަށް ދެއްވާ ރޭޓަށް ވިސްނި ކަމަށް ވިޔަސް މިހާރު ޤާނޫނު ފާސްވެފައި އޮތް ގޮތުން އެބަ އަރައޭ 192 މިލިއަން. އެކަމަކު މިހާރު ތި ބޭފުޅުން ތި އުޅުއްވަނީ ތި ވިދާޅުވަނީ ސަރުކާރުގެ ޕޮލިސީ އަކީ މި ހަންޑްރެޑު މިލިއަންގެ ތެރޭގައި ލިމިޓުކުރުމޭ. އެހެންވީމާ، އޭރަށް މި ޑަބަލް ސްޓޭންޑަޑްސް އެ އެޕްލައިކުރެވުނީ. 
ހުޅުމީދޫ ދާއިރާގެ މެންބަރު އިލިޔާސް ލަބީބު ވާހަކަދެއްކެވުން:
ޝުކުރިއްޔާ. ދެންމެ ރިޔާޟު ވަރަށް ބައިވަރު ވާހަކަ ވިދާޅުވެއްޖެ. ދެން ރިޔާޟު ވިދާޅުވީ ސަރުކާރުން މިކަން ކޮށްފައި އޮތް އިރު ވެސް އެނގިލައްވަން ޖެހޭނެ ނޫންތޯއޭ. ދެން އޭރު ސަރުކާރުގެ ވިސްނުމަކީ ކައުންސިލުގެ ރައީސާއި ނައިބު ރައީސް ފުލް ޓައިމްކޮށްފައި ދެން ތިއްބަވާ ކައުންސިލަރުން ޕާޓް ޓައިމް ކުރާ ގޮތަށް. ފަހުން އިޞްލާޙެއް ވެސް ހުށަހެޅި ސަރުކާރުގެ އެ ގޮތަށް. ހުށަހެޅިއިރު ވެސް އިދިކޮޅު ފަރާތްތަކުން އޭތި ބޭރުކޮށްލީ. ބަލައި ވެސް ނުގަތީ. އެހެންވީމާ، ސަރުކާރުގެ ވިސްނުމަކީ ކައުންސިލަރާއި ކައުންސިލަރުގެ ނައިބު ފުލްޓައިމްކޮށް ތިބޭ ގޮތަށް. ދެން މިހާރު ކުރިމަތިލައްވަން އުޅުއްވާ ބޭފުޅުންނަށް އަޅުގަނޑު ގުޅާލާ ވާހަކަދައްކާ އިރު ވެސް އެ ބޭފުޅުން ވިދާޅުވަނީ ތިމަންނަމެން ހަމަ ވަޒީފާގައި ތިބެގެން މަސައްކަތްކުރެވެއޭ. އަޅުގަނޑު އިލެކްޝަނަށް ގުޅާލައިގެން އަދި އޭގެ ތަފްސީލެއް ނުލިބިގެން މި އުޅެނީ. ތިމަންނަމެން ޤާނޫނު ބެލިބެލުމުން ސިވިލް ސަރވިސް މުވަޒަފަކަށް ވެއްޖިއްޔާ އޭ ވަޒީފާގައި ނުހުރެވެނީ. އެހެނަސް އަމިއްލަ ވިޔަފާރި، އެހެންނޫނީ ޕްރައިވެޓު ތަނެއްގައި މަސައްކަތްކުރަންޏާ ކައުންސިލަރުކަން ކުރެވެއޭ ހަމަ. އެހެންވީމާ، ތިމަންނަމެން ހަމަ ޕާޓް ޓައިމް ގޮތަށޭ ވިސްނައިގެން މި ތިބީ. އެ މިހާރު އެޕްލައިކޮށްފައި ތިބި ޕާޓީ ޓިކެޓުގައި އެޕްލައި ކުރާ ބައެއް މީހުންގެ ވިސްނުން އަޅުގަނޑު މި ދަންނަވާލީ. އެހެންވީމާ ދެންމެ ރިޔާޟު އެ ވާހަކަދެއްކީމަ އަޅުގަނޑު އެ ގޮތަށް ދަންނަވާލީ. ދެން އަތޮޅު ކައުންސިލަރަށް 26 ހާސް ރުފިޔާ އަޅުގަނޑަށް ހީވަނީ. 500،26 މިހާރު ދެނީ. އަޅުގަނޑުގެ ވިސްނުމުގައި އަތޮޅު ކައުންސިލްގެ ރައީސަށާއި ނައިބު ރައީސަށް ވެސް އެ އަދަދު ތަންކޮޅެއް ބޮޑު. ދެން އަތޮޅު ކައުންސިލްގެ ރައީސް ހުންނަ ރަށަކީ އެ ބޭފުޅާގެ ރަށް ނޫން އެހެން ރަށެއްގެ ބޭފުޅެއް ވެއްޖިއްޔާ ލިވިން އެލަވެންސެއް ނޫނީ އެހެން އިތުރު އެލަވެންސެއް ދޭން އަޅުގަނޑުމެންނަށް ފާސްކުރެވިދާނެ ހެން އަޅުގަނޑަށް ހީވަނީ. އެހެންވީމާ، އެ ގޮތަށް އަޅުގަނޑަށް ފެންނާތީވެ އެ ވާހަކަ ދަންނަވާލީ. 

މާފަންނު ހުޅަނގު ދާއިރާގެ މެންބަރު ޢަބްދުﷲ ޢަބްދުއްރަޙީމް ވާހަކަދެއްކެވުން:
އާދެ، އަޅުގަނޑު ދަންނަވާލަން އޮތީ ރައީސުލްޖުމްހޫރިއްޔާ ޢައްޔަންކުރާ ބަޔަކާއި ރައްޔިތުން ހޮވާ ބަޔަކާ ތަފާތުތަކެއް ހުންނާނޭ. އެހެންވީމާ ރައީސުލްޖުމްހޫރިއްޔާ ޢައްޔަންކުރާ ބަޔަކަށް ބޮޑު މުސާރަދެވިފައި، ރައްޔިތުން ޢައްޔަންކުރާ ބަޔަކަށް ކުޑަ މުސާރަ ދިނުމަކީ ރަނގަޅު ގޮތެއް ނޫނޭ. އެހެންވީމާ، އެއަށް ވުރެ މިހާރު ދެވޭ މުސާރަ އަށް ވުރެ ވެސް އިތުރު، މިހާރު ރައީސުލްޖުމްހޫރިއްޔާ ޢައްޔަންކޮށްފައި ތިބި ބަޔަކަށް ދޭ މުސާރަ އަށް ވުރެ ވެސް އިތުރު މުސާރައެކޭ ދެވެންޖެހޭނީ. ޤާނޫނުގައި ވަކި ގޮތަކަށް ވަކި ބަޔަކަށް ކަންތަކެއް ކުރުމަށް ލާޒިމުކޮށްފައި މި ދޫކޮށްލަނީ. މުޅިއެކު ބުނާ ކަމަށް ވަންޏާ ރައްޔިތުންގެ ހުރިހާ ކަމެއް އެ މީހުންގެ އަތްމައްޗަށް. އެހެންވީމާ، އެ ވަރުގެ ބަޔަކަށް ޒިންމާތައް ހަވާލުކޮށްފައި، މުސާރަ ނުދީ، ގޮޑި ނުދީ، މޭޒު ނުދީ މިހެން ބަހައްޓަން ވެއްޖެ ކަމަށް ވަންޏާ އަޅުގަނޑަށް ހީވަނީ ރައްޔިތުން ބޭނުންވާ ހިސާބަކަށް ޤައުމެއް ނުގެންދެވޭނެ ކަންނޭނގެ. ހަމައެކަނި ރައީސުލްޖުމްހޫރިއްޔާ ބޭނުންވާ ހިސާބަކަށް ކަންނޭނގެ މި ގެންދެވޭނީ. ނޫނިއްޔާ އެމް.ޑީ.ޕީ ޕާލިމެންޓްރީ ގްރޫޕު ބޭނުންވާ ހިސާބަކަށް ކަންނޭގެ ޤައުމު ގެންދެވޭނީ. އެހިސާބަށް ގޮއްސި ކަމަށް ވަންޏާ އަޅުގަނޑަށް ހީވަނީ މި ޤައުމުތެރޭގައި ލޭ އޮހޮރުވުމެއް ކަންނޭނގެ ބޮޑަށް ފެތުރޭނީ. އެހެންވީމާ، އަޅުގަނޑުގެ ވާހަކައަކަށް މި އޮތީ މުސާރަ ކަނޑައެެޅުމުގައި އޮންނަންޖެހޭނެ ގޮތަކީ ޢައްޔަންކުރާ މީހަކަށްވުރެ އިތުރަށް މުސާރަ ލިބެންޖެހޭނޭ އިންތިޚާބުވެގެން އަންނަ މީހަކަށް. ދެން ޕާޓްޓައިމްކުރުމާ ޕާޓްޓައިމް ނުކުރުމުގެ ވިސްނުމުގައި ފެންނަނީ މަޤާމާ މަސްއޫލިއްޔަތު ހަވާލުވުމަށްފަހުގައި އެކަމުން ރެކެން ވެގެން އަޅުގަނޑު އަމިއްލަ ވިޔަފާރިކުރަނީއޭ ކިޔާފައި އެހެން ނައިހެއް ނުހުރެވޭނެ. އެއަށް ވުރެ މާ ބޮޑެތި ވިޔަފާރިކުރައްވާ ބޭފުޅުން އެބަ ތިބި ރައްޔިތުންގެ މަޖިލީހުގައި ވެސް. 24 ގަޑިއިރު މުޅި މަޖިލީހަށް ހޭދަކުރައްވާ ބޭފުޅުން. އެހެންވީމާ، އެ ގޮތަށް ތިއްބެވި ބަޔަކު އެ ގޮތަށް މަސައްކަތްކުރާ ބަޔަކު ތިއްބަ އެއް، އިތުރު ގޮތަކަށް އަނެކައްޗެއް ނުވާނެ. ދެން އަޅުގަނޑަށް މިހާރު ލިބިއްޖެ ޣަފޫރު ހުށަހަޅުއްވާފައި ވާ ހުށަހެޅުމެއް. އަޅުގަނޑު އޭގެތެރެއިން ހަމައެކަނި ތަފާތުކޮށްލަން ބޭނުންވާ ތަންކޮޅަކީ އަތޮޅު ކައުންސިލުގެ ރައީސްގެ ވާހަކަ. އެ ލިބެންޖެހޭނެ އެންމެ މަދުވެގެން ތިރީހަކަށް ހާސް ރުފިޔާ. އެ އަތޮޅު ކައުންސިލުގެ ރައީސަކީ ސިޓީ ކައުންސިލުގެ މެންބަރަކަށް ވުރެ ވެސް އިތުރަށް މުސާރަ ލިބެންޖެހޭނެ މީހެއް. ސިޓީ ކައުންސިލުގެ މެންބަރަކަށް 35 ހާސް ރުފީޔާދީފައި ކޮން ގޮތަކަށްތޯ ފެއަރ އީ. ސިޓީ ކައުންސިލުގެ މެންބަރަކަށް 35 ހާސް ރުފިޔާ ދީފައި އަތޮޅު ކައުންސިލުގެ ރައީސަކަށް ހަމައެކަނި 25 ހާސް ރުފިޔާ. އަތޮޅު ކައުންސިލުގެ ރައީސަކީ އެ އަތޮޅެއްގެ ހުރިހާ އެންމެންގެ މައްޗަށް ޒިންމާއުފުލާ މީހާ. ސިޓީ ކައުންސިލެއްގެ މެންބަރަކީ ހަމައެކަނި 5000 މީހުން ހޮވާ މީހެއް. އެހެންވީމާ، ސިޓީ ކައުންސިލަކަށް މިދޭ 35 ހާސް، އަޅުގަނޑު ހަމަގައިމުވެސް ސިޓީ އެއް ރެޕްރެޒެންޓު ކުރާނީ. އަޅުގަނޑުމެން ތިބެނީ ސިޓީއެއްގަ. އެހެންވީމާ، އަޅުގަނޑު ޤަބޫލެއް ނުކުރަން ސިޓީ ކައުންސިލަކަށް 35 ހާސް ރުފިޔާ ސިޓީ ކައުންސިލަކަށް ލިބިފައި، 25 ރުފިޔާ އަތޮޅު ކައުންސިލުގެ ރައީސަކަށް ލިބޭކަށް. އަތޮޅު ކައުންސިލުގެ ރައީސަކަށް ގިނައިން ލިބެންޖެހޭނީ. އަތޮޅު ކައުންސިލުގެ ނައިބު ރައީސަށް އިތުރަކަށް ލިބެންޖެހޭނެ. އަދި އިނާޔަތްތަކާއި އެހެނިހެން ގޮތްގޮތަށް ބެލިކަމުގައި ވިޔަސް އަތޮޅު ކައުންސިލުތަކަށް އިނާޔަތްތައް ވެސް ލިބެންޖެހޭނެ. އެއީ އަތޮޅެއްގެ ވެރިކަންކުރާ ރަށް އަނެއް ދުވަހު ބަދަލުވާއިރު އޭނަ ބަދަލުވާންވީ. އެހެންވީމާ، މިހެން އޮތް ކަމެއްގައި (ވަގުތުކޮޅަކަށްފަހު) އެހެންވީމާ، އަޅުގަނޑަށް ހީވަނީ މި ތަންކޮޅެއް ބޮޑުކޮށްލައިގެން އަތޮޅު ކައުންސިލް...(ވަގުތުކޮޅަކަށްފަހު) އެހެންނެއް މުޤައްރިރަކަށް ވެސް ނުހެދޭނެ. ހުށަހަޅާނެ ވަގުތެއް ދޯ. (ވަގުތުކޮޅަކަށްފަހު) ޣަފޫރަށް ކޮން ހިސާބެއްތޯ އިނގޭނީ މިހެން ހުށަހަޅަން. މިހިރީ ހުށަހަޅާފައި ހުރި ހިސާބުގައި ހުރި މައްސަލަތައް. މި ފެންވަރު ވީމަ ތަންފުކެއް ބޮޑުވަރު. މީ ތަންފުކެއް ބޮޑުވަރު. އަތޮޅު ކައުންސިލު ވިސްނާލަބަލަ. ކިތައް މީހުންގެ ވާހަކަ މި ދައްކަނީ. އަތޮޅެއްގެ ކައުންސިލަރު. ކިތައް މީހުންގެ މައްޗަށް ޒިންމާވާންޖެހޭނެ. ސިޓީ ކައުންސިލަރުގެ މެންބަރުން އެންމެ 5000 މީހުންނޭ. 11 ދާއިރާ އަށް މާލެ ބަހާލާފައި އެ ތަނުން މެންބަރަކު މި ނަގަނީ. ނަގާއިރު 5000. އެކަމަކު 35 ހާސް. އެހެންވީމާ، ގޯހޭ މި. މި ވިސްނުން ގޯހޭ. މީގައި ގޯސް. މީގައި އަތޮޅު ކައުންސިލަރަށް ގިނަ މުސާރަ ލިބެންޖެހޭނީ. ޣަފޫރުމެންނަށް ވުރެ ބޮޑަށް އަޅުގަނޑުމެންނޭ މި ތާނގައި މި ސިޓީ ކައުންސިލު ރެޕްރެޒެންޓުކުރާ ބަޔަކަށް މިތާ މި ތިބީ. ސިޓީ ކައުންސިލްތަކުގެ ޙައްޤުގެ ވާހަކަ ދައްކަން ވެސް މި ތިބީ އަޅުގަނޑުމެންނޭ. އެކަމަކު އަޅުގަނޑުމެން އަތޮޅު ކައުންސިލުތަކަށް މުސާރަ ދޭން ވެގެން މި ބަލަނީ ކޮންމެހެނެއް މަސައްކަތަށް ބަލާފައޭ. 

ވިލުފުށި ދާއިރާގެ މެންބަރު ރިޔާޟު ރަޝީދު ވާހަކަދެއްކެވުން:
އަޅުގަނޑަށް ފެންނަނީ އަދިވެސް އަޅުގަނޑުމެންގެ ތެރޭގައި މެންބަރުންގެ ތެރޭގައި މި ކަމަށް މަޝްވަރާކުރަން ވަގުތު ދޭން އަޅުގަނޑަށް ފެނޭ. އެއީ މިއަދުން މިއަދަށް މިހާރު ހުށަހެޅުންތަކެއް ހުށަހެޅި އޮތަސް، ވޯޓެއް ނަގާކަށް އަޅުގަނޑަކަށް ނުފެނޭ. އެއީ މިހާރު އިއްޔެގައި ޣަފޫރު ހުށަހަޅުއްވާފައި އޮތް ހުށަހެޅުއްވުމުގައި ސިޓީ ކައުންސިލުގައި އަޅުގަނޑުވެސް ޤަބޫލުކުރެވޭ ވަރަށް ވުރެ މުސާރަ ބޮޑު. އެއީ ރަށު ކައުންސިލަރުންނާއި އަތޮޅު ކައުންސިލަރުންނަށް މިހާރު ޣަފޫރު ހުށަހަޅުއްވާފައި އޮތް އަދަދާ އަޅާބަލައިލިއިރުގައި ސިޓީ ކައުންސިލަރުންނަށް ދެން މި އޮތީ ޑަބަލަށް ވުރެ ބޮޑުވެގެން ގޮއްސަ މީތި ގާތްގަނޑަކަށް. ދެން ޑަބަލް ނުވިޔަސް ވެސް ގާތްގަނޑަކަށް %30 ވަރު މަތީގައި މި އުޅެނީ. އެހެންވީމާ، 45 ހާސް ވަރު މި އިނީ. ޑަބަލްވެފައި އެ އޮތީ. އެހެންވީމާ، އެ އަދަދު އަޅުގަނޑަށް ބޮޑު ކަމަށް އަޅުގަނޑަށް ޤަބޫލުކުރެވެނީ. އެހެންވީމާ، އެންމެ ބޮޑުވެގެން ވެސް 30 ވުރެ ބޮޑު ވެއްޖިއްޔާ ސިޓީ ކައުންސިލަކަށް ބޮޑު އެ އަދަދު އަޅުގަނޑަށް. ދެން އޭގައި ސިޓީ ކައުންސިލުގެ ނައިބަކަށް އޭނަގެ މުސާރަ އާއި އަތޮޅު ކައުންސިލުގެ މުސަރައާ އެއް ހަމަ އެއްގައި އޮތީމަ އަޅުގަނޑަށް ހީވަނީ ރަނގަޅުވާނެ ހެން. އެހެންވީމާ، އެ މިންގަނޑު ތެރެއިން ބަލައިގެން އަޅުގަނޑުމެން މިކަން ކޮށްފިއްޔާ މީގެ ފަހުން ވެސް މި ކަމުގައި ހިތްހަމަޖެހުމެއް އޮންނާނެ. އެކަމަކު އަޅުގަނޑުމެންނަށް ދެބަސްވުމެއްގެ ތެރެއިން މިކަން ނިންމައިފި ކަމަށް ވެއްޖިއްޔާ އެއް ބަޔަކު ތިބޭނެ ހިތްހަމަނުޖެހިފަ. އެހެންވީމާ، އެކަހަލަ ގޮތަަކަށް އަދިވެސް އަޅުގަނޑުމެންނަކަށް އެއް ބަހެއް ނުވެވޭ. ދެން އިއްޔެގައި މި ތަނުގައި ވަރަށް ދިގުކޮށް މި ވާހަކަދެއްކެވި އިރުގައި ޢަބްދުﷲ ޢަބްދުއްރަޙީމް ބައިވެރި އެއް ނުވޭ. މިއަދު ވަޑައިގެންފައި މި ދައްކަވަނީ ވަރަށް ބޮޑެތި އަދަދުތަކެއްގެ ވާހަކަ. އެހެންވީމާ، އެ ވަރަށް ދާކަށް އަޅުގަނޑަކަށް ވެސް ޤަބޫލެއް ނުކުރެވޭ. އަޅުގަނޑަކަށް ތާއީދެއް ނުކުރެވޭ އެހާ ބޮޑު އަދަދަކަށް ދާ ކަށެއް. އެއީ އަޅުގަނޑަށް ޤަބޫލުކުރެވޭ ގޮތް މި ދެންނެވީ. އަޅުގަނޑުމެން މިއާ ދޭތެރޭ ކޮންމެވެސް ވަރަކަށް ވާހަކަދައްކައިފިން. އަޅުގަނޑަށް ފެންނަނީ މިއާ ދޭތެރޭގައި ގޮތެއް ނިންމާލަން. ދެން އަޅުގަނޑު ހުށަހަޅަން، މިހާރު ވަރަށް ގޮތެއް ނެތް ގޮތަށް މިތާ ބައެއް ޢިއްޒަތްތެރި މެންބަރުން އުޅުއްވާތީވެ، މި ރަމަޟާންމަހުގައި ތިހެން އުޅުއްވީމަ، ކުޑަ ކޮމެޓީއަކުން މިކަން ނިންމަން. ދެން ނޫން، ޣަފޫރު ހުށަހެޅުއްވުމަށް އަޅުގަނޑު ތާއީދެއް ވެސް ނުކުރަން. އެހެންވީމާ، އިތުރަށް މުޤައްރިރުގެ އިސްނެގުމުގެ މަތީގައި މެންބަރުންނާ ވާހަކަދައްކައިގެން މި ކަމުގައި ގޮތެއް ނިންމަވާފައި ކޮމެޓީ އަށް ގެންނަން އަޅުގަނޑަށް ފެނޭ. 

ރިޔާސަތުން ވާހަކަދެއްކެވުން:
އާދެ، ތި ބޭފުޅުން މިއަދު ތި ގެންދަވަނީ މީތި ނިންމާލެވޭ ކަހަލަ ގޮތަކަށް ނޫން އިނގޭ. ނަޝީދު އާދެ،

ނޮޅިވަރަމް ދާއިރާގެ މެންބަރު މުޙައްމަދު ނަޝީދު ވާހަކަދެއްކެވުން:
އާދެ، ޝުކުރިއްޔާ ޢިއްޒަތްތެރި މުޤައްރިރު. މިހާރު ކޮމެޓީގެ ރޫހު މިހިރަ ގޮތަކީ ހަމަ ޢަބްދުﷲ ޢަބްދުއްރަޙީމް ކަހަލަ ބޭފުޅުން ހަމަ ހޭފުޅުލެއްވުނު ގަޑިއެއްގައި ވަޑައިގެން ދައްކަން ބޭނުންފުޅު ވާ ވާހަކަ އެއް ވިދާޅުވެފައި، ކޯފާވެގެން މި ވަޑައިގަންނަވަނީ. ދެން އެހެންވީމާ، އަޅުގަނޑު ދަންނަވާލާނީ ރައީސުލްޖުމްހޫރިއްޔާ ކައުންސިލަކަށް ބޭފުޅަކު ހޮވާފައި ހުރި ކަމުގައި ވީނަމަވެސް އެ ގޮތަށް ޢައްޔަންކުރައްވާފައި، ހުންނަވާ ބޭފުޅަކަށް ދެއްވާ މުސާރަ އަށް ވުރެ ބޮޑު މުސާރަ އެއް ދިނުމުގެ ރޫހުގަ އެއް ނޫން ކަންނޭނގެ އަޅުގަނޑުމެން ކަންތައްތައް ކުރަންޖެހޭނީކީ. އަޅުގަނޑަށް ޤަބޫލުކުރެވޭ ގޮތުގައި އަޅުގަނޑުމެން ކަންތައްތައް ކުރަންޖެހޭނީ ތަންކޮޅެއް ޒިންމާދާރުކަމާ އެކުގައި އަޅުގަނޑުމެން ޤައުމުގެ މުޅި އާމުދަނީ އަށް ވިސްނައިގެން. އަޅުގަނޑުމެން ރާއްޖެ އަށް ލިބޭ ހުރިހާ އާމުދަނީ އެއް އަޅުގަނޑުމެން ރިކަރަންޓު ޚަރަދުގެ ގޮތުގައި ދުއްވާލެވިދާނެ ކަމަކަށް އަޅުގަނޑެއް ޤަބޫލެއް ނުކުރަން. އެހެންވީމާ، އަޅުގަނޑަށް ޤަބޫލުކުރެވޭ ގޮތުގައި މިހާރު މި ހުރި މުސާރަތައް ޣަފޫރު ހުށަހަޅުއްވާފައި ހުރި މުސާރަތައް ވެސް އަދި ރިވިއުކުރަން އެބަޖެހެއޭ. އެހެންވީމާ މަސީޙުގެ ވާހަކަފުޅުގައި ވެސް އެ ވިދާޅުވި ފަދައިން އިތުރު ވަގުތު އެބަ ބޭނުންވޭ އަޅުގަނޑުމެންނަށް މި ކަމާ ބެހޭ ގޮތުން ވާހަކަދައްކަން. ދެން އެހެންވީމާ، އަޅުގަނޑަކަށް ނުފެނޭ މިއަދު ވޯޓަކަށް އައްސަވާކަށް. 
ރިޔާސަތުން ވާހަކަދެއްކެވުން:
އާދެ، މިއަދު އަޅުގަނޑު ވޯޓަށް ނާހަފާނަން. އެހެންނަމަވެސް މި އިޝޫ އެބަޖެހޭ އަޅުގަނޑުމެން ނިންމަން. އެހެންވީމާ، މިކަން ނިންމޭނީ ވޯޓަކަށް އަހައިގެން ކަމަށް ވަންޏާ އަޅުގަނޑުމެން އެބަ ޖެހޭ ހަމަ ޥޯޓަކަށް އަހަން. ނޫން، އެހެން ނާދެވިގެން މި އުޅެނީ. އާދެ، ޔާމީން.

މުލަކު ދާއިރާގެ މެންބަރު ޢަބްދުﷲ ޔާމީން ޢަބްދުލްޤައްޔޫމް ވާހަކަދެއްކެވުން:
އަޅުގަނޑަށްވެސް ހީވަނީ މިއަދު އަޅުގަނޑުމެންނަށް ދެއްވަންވީނޫންތޯ. ދެން އަޅުގަނޑުގެ ވެސް ސަޖެސްޝަނަކީ މިހާރު އެމް.ޑީ.ޕީގައި ވެސް މެންބަރުން ވެސް ތަފާތު ޚިޔާލު ފޮނުއްވާ ކަމަށް ވަންޏާ އެ ބޭފުޅުން އެ ބޭފުޅުންގެ ތެރެއިން ކޮންމެވެސް އެއް ޚިޔާލެއް ފޮނުއްވާށޭ އިނގޭތޯ. ދެން ޑީ.އާރު.ޕީގައި ވެސް ވަކިވަކިން ފޮނުވުމުގެ ބަދަލުގައި ޑީ.އާރު.ޕީން އެއް ޚިޔާލެއް ފޮނުވާށޭ. ދެން ފީ.އޭ އިން ވެސް އެއް ޚިޔާލު ފޮނުވާނަމޭ. ދެން އިންޑިޕެންޑެންޓުން ތިއްބަވާ ނަމަ އެއް ޚިޔާލު. ދެން އޭގެ އަލީގައި ހައްޖަ ކޮންމެވެސް ވަރެއްގެ ސަމަރީ އެއް ހައްދަވާފައި ގެންނަންވީ ނޫންތޯއޭ. އެސެސްމަންޓެއް 4 ޓޭބަލާ އެއްކޮށް. އޭރަށް އަޅުގަނޑަށް ހީވަނީ އަޅުގަނޑުމެންނަށް މި ވޯޓަށް ގެންދަން ފަސޭހަވާނެ ކަންނޭނގެ. މިހާރު ބައެއް ބޭފުޅުންގެ ޝަކުވާ އަކީ ފުރުޞަތެއް ނުވެސް ނެތީ ދެއްތޯ އެ ބޭފުޅުން ހުށަހަޅުއްވަން. މިހާރު އެމް.ޑީ.ޕީގެ ދެ ޚިޔާލެއް މި އޮތީ. ދެ ހުށަހެޅުމެއް. ޑީ.އާރު.ޕީގެ ހުށަހެޅުމެއް، ޕީ.އޭގެ ހުށަހެޅުމެއް ނުވެސް ނެތް. ދެން އަޅުގަނޑަށް ވެސް އިނގޭ ކުރީގައި ފުރުޞަތު ދެއްވައިގެން ފުރުޞަތަށް އެެއްޗެއް ނައީ ކަންނޭނގެ. އެހެންނަމަވެސް މިއަދަކު ނިންމެވުން އެހާ ރަނގަޅު ނުވެދާނެ ކަންނޭނގެ. އެހެންވީމާ، އަޅުގަނޑުމެންނަށް މިސާލަކަށް މާދަމާ ޖަލްސާ އެއް ބާއްވަވާ ކަމަށް ވަންޏާ އަޅުގަނޑުމެން ހަމަގައިމުވެސް އަޅުގަނޑު އެއްޗެއް ހުށަހަޅާނަން. 
ރިޔާސަތުން ވާހަކަދެއްކެވުން:
އިއްޔެ މަސީޙު ހުށަހެޅުމެއް ހުށަހަޅުއްވައި، ތާއީދު ވެސް ލިބުނު. އެކަމަކު ޣަފޫރު ހުށަހަޅުއްވައި ތާއީދު ލިބުނީމަ މަސީޙު އަނބުރާ ގެންނެވީ. މަސީޙުގެ ހުށަހެޅުމަށް ވުރެ އެ އަދަދުތައް ބޮޑެތި. 

_____________


































































PAGE  

